
Iv’xtmko lr- g7njvows;gIaf;Pd
da[[aofkdkooe0v’c0;’[=]y7ew-(ສພຊ) ໃນລະຫວ່າງ

ວັນທີ 21-23 ກຸມພາ 2022 
ທ່ີຫ້ອງປະຊຸມຄະນະປະຈຳສະ
ພາແຫ່ງຊາດ ໄດ້ມີກອງປະຊຸມ
ຄະນະປະຈຳສະພາແຫ່ງຊາດ 
(ຄປຈ.ສພຊ) ປະຈຳເດືອນກຸມ
ພາ 2022 ໂດຍການເປັນປະ
ທານຂອງທ່ານ ປອ. ໄຊສົມ
ພອນ ພົມວິຫານ ປະທານ 
ຄປຈ.ສພຊ, ປະທານສະພາແຫ່ງ
ຊາດ ເຂົ້າຮ່ວມມີບັນດາຮອງປະ
ທານ ຄປຈ.ສພຊ, ກຳມະການ 
ຄປຈ.ສພຊ, ຕາງໜ້າຈາກບັນ
ດາກະຊວງ, ອົງການ ແລະ ແຂກ

(ສພຊ) ວັນທີ 10 ກຸມ
ພາຜ່ານມາ, ທີ່ຫ້ອງປະຊຸມກໍາ
ມາທິການຍຸຕິທໍາ (ກຍຕທ) ສະ
ພາແຫ່ງຊາດ ໄດ້ມີກອງປະຊຸມ
ຮ່ວມລະຫວ່າງ ກໍາມາທິການຍຸ
ຕິທໍາ, ກໍາມາທິການກົດໝາຍ 
(ກກໜ) ສະພາແຫ່ງຊາດ ກັບ 

sk]ndkoxa[x5’[k’,kf8k0v’

ອົງກວດກາແຫ່ງລັດ, ຫ້ອງວ່າ
ການສໍານັກງານນາຍົກລັດຖະ
ມົນຕີ, ຫ້ອງວ່າການສໍານັກງານ
ປະທານປະເທດ; ໂດຍການເປັນ
ປະທານຂອງທ່ານ ຄຳແພງ ວິ
ລະພັນ ປະທານ ກຍຕທ; ມີບັນ
ດາຮອງປະທານກໍາມາທິການທ່ີ

ກ່ຽວຂ້ອງ, ຮອງລັດຖະມົນຕີ, 
ຮອງຫົວໜ້າຫ້ອງວ່າການສຳນັກ
ງານນາຍົກລັດຖະມົນຕີ, ຫົວ
ໜ້າ-ຮອງຫົວໜ້າກົມ ພ້ອມ
ດ້ວຍແຂກຖືກເຊີນເຂົ້າຮ່ວມ.

(ສພຊ) ເພື່ອເປັນການ
ສ້າງຄວາມເຂ້ັມແຂງທາງດ້ານ
ວຽກງານການເງິນຂອງລັດ ໃຫ້
ພະນັກງານ-ລັດຖະກອນພາຍ
ໃນສະພາແຫ່ງຊາດ (ສພຊ), 
ກົມການເງິນ ຄະນະເລຂາທິ
ການສະພາແຫ່ງຊາດ ໄດ້ຈັດ
ກອງປະຊຸມເຝິກອົບຮົມສ້າງ
ຄວາມເຂ້ັມແຂງດ້ານວຽກງານ

lr- lhk’7;k,g0A,c0’
mk’fhko;Pd’kodkog’yo .shrtoad’ko

(ສພຊ) ວັນທີ 9 ກຸມ
ພາຜ່ານມາ, ທ່ານ ລິນຄໍາ ດວງ
ສະຫວັນ  ປະທານກຳມາທິການ
ເສດຖະກິດ, ເຕັກໂນໂລຊີ ແລະ 
ສິ່ງແວດລ້ອມ (ກສຕສ) ທັງ
ເປັນສະມາຊິກສະພາແຫ່ງຊາດ 
(ສສຊ) ປະຈໍາເຂດເລືອກຕັ້ງທີ 
1 ນະຄອນຫລວງວຽງຈັນ ໄດ້
ເຄື່ອນໄຫວພົບປະຜູ້ມີສິດເລືອກ
ຕັ້ງ ແລະ ເຜີຍແຜ່ຜົນສໍາເລັດ
ກອງປະຊຸມສະໄໝສາມັນເທ່ືອ

xtmko dl8l gzupczjzqol=kg]afdv’xt-5,ltw\lk,aogmnjvmu @

(ສພຊ) ເມື່ອຕົ້ນເດືອນ
ກຸມພາຜ່ານມາ, ທີ່ຫ້ອງປະຊຸມ
ສະພາປະຊາຊົນແຂວງ (ສພຂ)
ຫົວພັນ ໄດ້ມີກອງປະຊຸມຮ່ວມ
ລະຫວ່າງກໍາມາທິການວຽກງານ
ສ ະມ າຊິ ກສ ະພ າແ ຫ່ ງຊ າດ 
(ກວສຊ) ນໍາໂດຍທ່ານ ວຽງ
ແກ້ວ ວັນນະຈັກ ຮອງປະທານ
ກຳມາທິການດັ່ງກ່າວ ແລະ 

(ສພຊ) ວັນທີ 19 ກຸມ
ພາ 2022 ຢູ່ຫ້ອງປະຊຸມຫ້ອງ
ວ່າການແຂວງບໍລິຄຳໄຊ ທ່ານ 
ນາງ ສູນທອນ ໄຊຍະຈັກ ເລຂາ
ທິການສູນກາງພັກ ຮອງປະທານ
ສະພາແຫ່ງຊາດ ພ້ອມດ້ວຍຄະ
ນະ ໄດ້ພົບປະຢ້ຽມຢາມ ເຮັດ
ວຽກຮ່ວມກັບບັນດາການນໍາ
ຂອງແຂວງບໍລິຄໍາໄຊ ເພື່ອຕິດ
ຕາມຊີ້ນໍາການຈັດຕ້ັງເຊື່ອມຊຶມ 
ແລະ ຜັນຂະຫຍາຍມະຕິກອງ
ປະຊຸມໃຫຍ່ ຄັ້ງທີ XI ຂອງພັກ. 
ໂດຍການຕ້ອນຮັບຢ່າງອົບອຸ່ນ
ຂອງທ່ານ ກອງແກ້ວ ໄຊສົງ
ຄາມ  ກໍາມະການສູນກາງພັກ 
ເລຂາພັກແຂວງ, ເຈົ້າແຂວງໆ
ບໍລິຄຳໄຊ, ມີຄະນະປະຈຳພັກ
ແຂວງ, ຄະນະປະຈຳສະພາປະ
ຊາຊົນແຂວງ, ເລຂາພັກເມືອງ 
7 ເມືອງ ຕະຫລອດຮອດຫົວ
ໜ້າພະແນກການ-ກົມກອງ ອົງ
ການຈັດຕ້ັງທ່ີກ່ຽວຂ້ອງເຂ້ົາຮ່ວມ.  

ທ່ານ ກອງແກ້ວ ໄຊ
ສົງຄາມ ໄດ້ລາຍງານກ່ຽວກັບ
ສະພາບລວມ ແຜນພັດທະນາ

ເສດຖະກິດ-ສັງຄົມຂອງແຂວງ
ໃນໄລຍະ 1 ປີຜ່ານມາ ແລະ 
ທິດທາງແຜນການໃນຕ່ໍໜ້າ, 
ການຈັດຕັ້ງຜັນຂະຫຍາຍ 2 ວາ
ລະແຫ່ງຊາດ ແລະ ການຈັດຕັ້ງ
ເຜີຍແຜ່ເຊື່ອມຊຶມມະຕິກອງປະ
ຊຸມໃຫຍ່ ຄັ້ງທີ XI ຂອງພັກ 
ໂດຍສັງເຂບໃຫ້ທ່ານຮອງປະ
ທານສະພາແຫ່ງຊາດ ພ້ອມ
ດ້ວຍຄະນະໄດ້ຮັບຊາບ ເຊິ່ງໃນ
ໄລຍະ 1 ປີຜ່ານມາ ແຂວງບໍລິ
ຄໍາໄຊ ແມ່ນໄດ້ປະເຊີນໜ້າກັບ
ຫລາຍຂໍ້ຍຸ້ງຍາກ ແລະ ສິ່ງທ້າ
ທາຍຫລາຍດ້ານ ເປັນຕົ້ນແມ່ນ
ບັນຫາການແຜ່ລະບາດຂອງພະ
ຍາດໂຄວິດ-19 ທີ່ໄດ້ສົ່ງຜົນກະ
ທົບໂດຍກົງ ແລະ ທາງອ້ອມ 
ຢ່າງຫລີກລ້ຽງບໍ່ໄດ້ ຄວາມຫຍຸ້ງ
ຍາກທາງດ້ານເສດຖະກິດ-ການ
ເງິນ.  ປາກົດການຫຍໍ້ທໍ້, ໄພ
ຫວ່າງງານ, ບັນຫາຢາເສບຕິດ 
ແລະ ອື່ນໆ ເຖິງວ່າຈະພົບຄວາມ
ຫຍຸ້ງຍາກດັ່ງກ່າວ ແຕ່ແຂວງບໍ
ລິຄໍາໄຊ ກໍໄດ້ມີຄວາມພະຍາ
ຍາມ ເອົາໃຈໃສ່ຊີ້ນໍາ-ນໍາພາ 
ແກ້ໄຂບັນຫາໃນດ້ານຕ່າງໆ 
ດ້ວຍຄວາມຮັບຜິດຊອບສູງ 
ແລະ ເປັນເຈົ້າການ ເພຶ່ອເຮັດ

ໃຫ້ເສດຖະກິດຂອງແຂວງ ສາ
ມາດຟື້ນຕົວໄດ້ ເຊິ່ງໃນນີ້້ແຂວງ
ໄດ້ສືບຕ່ໍແກ້ໄຂຂອດຂ້ັນຕ່າງໆ 
ໃນການສົ່ ງເສີມການລົງທຶນ
ຂອງພາກເອກະຊົນ ທັງພາຍໃນ 
ແລະ ຕ່າງປະເທດ. ຕິດພັນກັບ
ການຜັນຂະຫຍາຍນະໂຍບາຍ
ຕ່າງໆ  ເພຶ່ອຍູ້ແຮງເສດຖະກິດ
ຂອງແຂວງໃຫ້ມີການຂະຫຍາຍ
ຕົວຢ່າງຕໍ່ເນື່ອງ. ໃນປີ 2021 
ອັດຕາການເຕີບໂຕເສດຖະກິດ
ພາຍໃນແຂວງ ລວມຍອດຜະ
ລິດຕະພັນພາຍໃນ (GPP) ໄດ້ 
6.670 ກວ່າຕື້ກີບ, ອັດຕາ
ການຂະຫຍາຍຕົວ 4,7 ກວ່າ % 
ສະເລ່ຍຕໍ່ຫົວຄົນ 20 ລ້ານກວ່າ
ກີບ. ໃນນີ້ຂະແໜງກະສິກໍາ-ປ່າ
ໄມ້ຂະຫຍາຍຕົວ 12,8 % 
ກວມ 34 %; ຂະແໜງອຸດສາ
ຫະກໍ າ -ກໍ່ສ້ າ ງຂະຫຍາຍຕົວ 
4,92% ກວມ 44 % ແລະ 
ຂະແໜງການບໍລິການຫລຸດລົງ 
-4,49 % ກວມ 22 %.   

ໂອກາດດັ່ງກ່າວ ທ່ານ 
ນາງ ສູນທອນ ໄຊຍະຈັກ ຍັງ
ໄດ້ກ່າວສະແດງຄວາມຍ້ອງຍໍ
ຊົມເຊີຍ ມາຍັງຄະນະພັກແຕ່ລະ
ຂັ້ນ ທີ່ໄດ້ເອົາໃຈໃສ່ຈັດຕັ້ງປະຕິ

ບັດວຽກງານໃນດ້ານຕ່າງໆ ສໍາ
ເລັດຜົນຕະຫລອດໄລຍະຜ່ານ
ມາ ພ້ອມນັ້ນທ່ານຍັງໄດ້ຮຽກ
ຮ້ອງໃຫ້ຄະນະຮັບຜິດຊອບວຽກ
ງານທີ່ກ່ຽວຂ້ອງ ຈົ່ງໄດ້ສືບຕໍ່
ເອົາໃຈໃສ່ຈັດຕ້ັງປະຕິບັດວຽກ
ງານທີ່ຍັງຄົງຄ້າງ ໂດຍສະເພາະ
ແມ່ນການຊຸກຍູ້ສົງເສີມການລົງ
ທຶນ ຂອງພາກເອກະຊົນພາຍ
ໃນແຂວງ, ການຈັດຫາສ້າງ
ວຽກເຮັດງານທໍາ ໃຫ້ກັບພໍ່ແມ່
ປະຊາຊົນພາຍໃນແຂວງ ທີ່ໄດ້
ຮັບຜົນກະທົບຈາກພະຍາດໂຄ
ວິດ-19 ສຶບຕໍ່ເອົາໃຈໃສຕໍ່ກັບ
ວຽກງານ ປກຊ-ປກສ, ການ
ພົວພັນຮ່ວມມື້ກັບຕ່າງປະເທດ 
ແລະ ອື່ນໆ.

ຕອນບ່ າ ຍຂອງ ວັນ
ດຽວກັນ  ທ່ານຮອງປະທານສະ
ພາແຫ່ງຊາດ ພ້ອມຄະນະ ຍັງ
ໄດ້ເດີນ ທາງໄປສໍາຫລວດເບິ່ງ
ໂຄງການກໍ່ສ້າງຂົວຂ້າມແມ່ນໍ້າ
ຂອງລາວ-ໄທ ແຫ່ງທີ V (ປາກ
ຊັນ-ບຶງການ) ຢູ່ທີ່ບ້ານກ້ວຍອຸ
ດົມ ເມືອງປາກຊັນ ເຊິ່ງປັດຈຸ
ບັນ ການກໍ່ສ້າງຂົວຂ້າມນ້ຳຂອງ
ແຫ່ງດັ່ງກ່າວ ແມ່ນມີຄວາມຄືບ
ໜ້າ 25,76 % ຂອງບັນດາ
ໜ້າວຽກທັງໝົດ ແລະ ລື່ນ
ແຜນການ 4,66 %. ຈາກນັ້ນ, 
ກໍໄດ້ລົງພົບປະຢ້ຽມຢາມພ່ໍແມ່
ປະຊາຊົນ ບ້ານຫາງຊິງສະຫວ່າງ 
ເພ່ຶອສໍາຫລວດເບິງການປູກຜັກ
ເຮືອນຮົ່ມ ຂອງພໍ່ແມ່ປະຊາຊົນ 
ເພື່ອເປັນສິນຄ້າ ຈໍານວນ 23 
ຫລັງ  ໂດຍໂຄງການພັດທະນາ
ບ້ານແບບໃໝ່ແຊມາອຶນອຸນດົງ  
ສ.ເກົາຫລີ ປະຈຳ ສປປລາວ ທີ່
ໄດ້ໃຫ້ທຶນສະໜັບສະໜູນພ່ໍແມ່
ປະຊາຊົນ ຈັດຕັ້ງປະຕິບັດໃນໄລ
ຍະຜ່ານມາຕື່ມອີກ.

(ນາງ ກົງໃຈ ແສງອໍາພັນ)

(ສພຊ) ໃນລະ ຫວ່າງ
ວັນທີ 16-18 ກຸມພາ 2022 
ທ່ານ ນາງ ປິ່ງຄຳ ລາຊະສິມມາ 
ເລຂາທິການ ສະພາແຫ່ງ
ຊາດ ພ້ອມ ດ້ວຍ ຄະ ນະ ໄດ້ 
ເຄື່ອນ ໄຫວ ຢ້ຽມ ຢາມ ແລະ 
ເຮັດ ວຽກ  ຢູ່  ແຂ ວງ ຊຽງ ຂວາງ 
ເຊິ່ງ ໄດ ້ເຂ້ົາພົບເຈົ້າແຂວງໆຊຽງ
ຂວາງ ເພື່ອລາຍງານຈຸດປະສົງ
ການມາເຄື່ອນໄຫວ ພ້ອມທັງ
ໄດ້ປຶກສາຫາລືວຽກງານທ່ີທັງ
ສອງຝ່າຍໃຫ້ຄວາມສົນໃຈ. 
ຈາກນັ້ນ, ກໍ ໄດ້ ເຂົ້າ ພົບ ຄະ ນະ 
ສະ ມາ ຊິກ ສະ ພາ ແຫ່ງ ຊາດ ປະ ຈ ຳ
 ເຂດ ເລືອກ ຕັ້ງ ທີ 9 ແລະ ປະ 
ທານ ສະ ພາ ປະ ຊາ ຊົນ ແຂວງ 
(ສ ພ ຂ) ຊຽງ ຂວາງ.

ພ້ອມ ດຽວ ກັນ ນ ັ້ນ, 
ທ່ານ ນາງ ປິ່ງຄຳ ລາຊະສິມມາ 
ຍັງ ໄດ້ ມອບເຄື່ອງສະມາດບອດ 
ເພ່ືອຮັບໃຊ້ກອງປະຊຸມທາງໄກ, 
ເຝິກອົບຮົມ, ສຳມະນາ ໃຫ້ແກ່ 
ສ ພ ຂ ຊຽງຂວາງ ເຊິ່ງຕາງໜ້າ
ໃຫ້ ສ ພ ຂ ຊຽງຂວາງ ກ່າວຮັບ
ໂດຍທ່ານ ນາງ ສາຍພູເງິນ ອຸ
ດົມສຸກ ເລຂາທິການ ສ ພ ຂ; 
ເ ຂ້ົາຮ່ວມເປັນສັກຂີພິຍານມີ
ທ່ານ ນາງ ສົມພອນ ໂສພິລາ
ວັນ ຮອງປະທານ ສ ພ ຂ, ມີບັນ

ດາຄະນະປະຈຳ ສ ພ ຂ, ຫົວໜ້າ-
ຮອງຫົວໜ້າຂະແໜງການ, ວິ
ຊາການ ແລະ ພາກສ່ວນກ່ຽວ
ຂ້ອງຂອງທັງສອງຝ່າຍ.

ເຄື່ອງ ທ່ີນຳມາມອບ
ໃນຄັ້ງນີ້ ແມ່ນສະມາດບອດ 
(VIEWSONIC IFP6570) 
ທ່ີໄດ້ຮັບການຊ່ວຍເຫລືອຈາກ
ແຜນງານເຊກາ ມູນຄ່າ 130 
ລ້ານກີບ ເພື່ອເປັນ ການຍົກສູງ
ການຫັນເປັນທັນສະໄໝການ
ນໍາໃຊ້ອຸປະກອນສື່ສານໄອທີ 
ເຂ້ົາໃນການປະຕິບັດໜ້າທ່ີວຽກ
ງານຂອງ ສພຊ ກໍຄື ສ ພ ຂ ເປັນ
ຕົ້ນແມ່ນ ການຈັດກອງປະຊຸມ
ດ້ວຍຮູບແບບທາງໄກ ໂດຍ
ການນໍາໃຊ້ລະບົບສະມາດບອດ 
ໃຫ້ແກ່ ສ ພ ຂ ໃນຂອບເຂດທົ່ວ
ປະເທດ.

ໂອກາດດັ່ງກ່າວ, ທ່ານ 
ນາງ ສາຍພູເງິນ ອຸດົມສຸກ ໄດ້
ສະແດງຄວາມຂອບໃຈ ຕໍ່ສະພາ
ແຫ່ງຊາດທ່ີໄດ້ນໍາເຄື່ອງສະມາດ
ບອດມາມອບໃຫ້ຄັ້ງນີ້ ເຊິ່ງ
ທ່ານໃຫ້ຮູ້ວ່າ ໃນໄລຍະຜ່ານ
ມາ, ສ ພ ຂ ຊຽງຂວາງ ແມ່ນມີ
ຄວາມຫຍຸ້ງຍາກເນື່ອງຈາກບໍ່ມີ
ອຸປະກອນຮັບໃຊ້ໃຫ້ແກ່ການ
ປະຊຸມທາງໄກ ໃນການເຂົ້າ
ຮ່ວມກອງປະຊຸມແຕ່ລະຄ້ັງແມ່ນ
ໄດ້ຂໍນຳໃຊ້ຫ້ອງປະຊຸມຂອງ

ພາກສ່ວນອື່ນ. ພ້ອມນັ້ນ, ທ່ານ
ຍັງໄດ້ໃຫ້ຄຳໝ້ັນວ່າຈະນຳເອົາ
ເຄື່ອງສະມາດບອດນີ້ ນຳໄປ
ໝູນໃຊ້ເ ຂ້ົາໃນການປະຕິບັດ
ໜ້າທີ່ວຽກງານຂອງ ສ ພ ຂ ແລະ 
ຈະພ້ອມກັນປົກປັກຮັກສາໃຫ້
ສາມາດນຳໃຊ້ໄດ້ຍາວນານ.

ໃນ ໂອ ກາດດຽວກັນນີ້, 
ທ່ານ ນາງ ປິ່ງຄຳ ລາຊະສິມ
ມາ  ພ້ອມ ດ້ວຍ ຄະ ນະ ຍັງໄດ້
ເຮັດວຽກຮ່ວມກັບຄະນະເລຂາ
ທິການ ສ ພ ຂ ຊຽງຂວາງ ເພື່ອ
ເກັບກຳຂໍ້ມູນ, ຕິດຕາມ ແລະ 
ຊຸກຍູ້ການເຄື່ອນໄຫວວຽກງານ
ຂອງຄະນະເລຂາທິການ ສ ພ ຂ 
ໃນການປະຕິບັດໜ້າທ່ີວຽກງານ
ຂອງຕົນ ໂດຍສະເພາະການເປັນ
ເສນາທິການໃຫ້ແກ່ຄະນະສະມາ
ຊິກສະພາແຫ່ງຊາດ ປະຈຳເຂດ
ເລືອກຕັ້ງ, ສະມາຊິກສະພາປະ
ຊາຊົນແຂວງ ເຊິ່ງບັນດາຜູ້ເຂົ້າ
ຮ່ວມກໍໄດ້ແລກປ່ຽນຄຳຄິດຄຳ
ເຫັນ ແລະ ປຶກສາຫາລືກັນ ໃນ
ແຕ່ລະວຽກງານທ່ີກ່ຽວຂ້ອງ 
ຢ່າງກົງໄປກົງມາ ແລະ ມີເນື້ອ
ໃນທີ່ອຸດົມສົມບູນ.

ການ ເຄື ່ອນ ໄຫວ ໃນ ຄັ້ງ 
ນີ້, ຄະ ນະ ຍັງ ໄດ້ ຢ້ຽມ ຢາມ ບໍ່ ນ້ຳ 
ອຸ່ນ ແລະ ຖ້ຳ ປິວ  ຢູ່ເມືອງ ຄ ຳ 
ແຂວງ ຊຽງ ຂວາງ ອີກ ດ້ວຍ.

(ນາງ ປາກາລັກ ພົມມີໄຊ)

ທີ 2 ຂອງສະພາແຫ່ງຊາດ 
(ສພຊ) ຊຸດທີ IX ແລະ ກອງ
ປະຊຸມສະໄໝສາມັນເທື່ອທີ 2 
ຂອງສະພາປະຊາຊົນນະຄອນ
ຫລວງວຽງຈັນ (ສປນວ) ຊຸດທີ 
II ຢູ່ທີ່ກະຊວງການຕ່າງປະເທດ; 
ມີທ່ານ ໄຊຄໍາ ອຸ່ນມີໄຊ ຮອງ
ປະທານຄະນະກວດກາສູນກາງ
ພັກ, ຮອງປະທານອົງການກວດ
ກາລັດ, ຮອງຫົວໜ້າອົງການ
ຕ້ານການສໍ້ລາດບັງຫລວງຂ້ັນ
ສູນກາງ ທັງເປັນ ສສຊ ປະຈຳ
ເຂດເລືອກຕັ້ງ; ທ່ານ ນາງ ສົມ
ປະເສີດ ສີຫາລາດ ສສຊ ປະຈຳ

ເຂດເລືອກຕັ້ງ ແລະ ສະມາຊິກ
ສະພາປະຊາຊົນນະຄອນຫລວງ
ວຽງຈັນ ຊຸດທີ II, ຮອງປະທານ
ອົງການແນວລາວສ້າງຊາດ ນະ
ຄອນຫລວງ ໂດຍການຕ້ອນຮັບ
ຂອງທ່ານ ທອງຜ່ານ ສະຫວັນ
ເພັດ ຮອງລັດຖະມົນຕີກະຊວງ
ການຕ່າງປະເທດ, ມີບັນດາທ່ານ
ຫົວໜ້າ-ຮອງຫົວໜ້າກົມ, ຫົວ
ໜ້າ-ຮອງຫົວໜ້າພະແນກ ຕະ
ຫລອດຮອດວິຊາການຂອງກະ
ຊວງເຂົ້າຮ່ວມຢ່າງພ້ອມພຽງ.

ໃນການເຄື່ອນໄຫວຄັ້ງ
ນີ້, ໄດ້ຮັບຟັງການລາຍງານສະ
ພາບລວມຂອງກະຊວງການຕ່າງ
ປະເທດໂດຍຫຍໍ້; ຈາກນັ້ນ, ບັນ
ດາທ່ານຜູ້ແທນ ໄດ້ຜັດປ່ຽນກັນ

ເຜີຍແຜ່ຜົນສຳເລັດກອງປະຊຸມ
ຂອງສະພາທັງສອງຂັ້ນ ແລະ ໄດ້
ຮັບເອົາຄຳຄິດຄຳເຫັນ ຄຳສະ
ເໜີຂອງພະນັກງານ ເພື່ອນຳໄປ
ສະເໜີພາກສ່ວນກ່ຽວຂ້ອງພິຈາ
ລະນາແກ້ໄຂໃນຕໍ່ຫນ້າ ເປັນຕົ້ນ
ການສະເໜີໃຫ້ມີການຄົ້ນຄວ້າ
ຫາຕະຫລາດເພ່ືອຮອງຮັບສິນ
ຄ້າຫັດຖະກໍາ, ຊຸກຍູ້ສົ່ງເສີມໃຫ້
ມີການນໍາໃຊ້ຜະລິດຕະພັນພາຍ
ໃນຂອງລາວໃຫ້ຫລາຍຂ້ຶນ, ການ
ຄຸ້ມຄອງ ແລະ ສົ່ງເສີມການນໍາ
ໃຊ້ເງິນກີບ, ເພີ່ມທະວີການຕິດ
ຕາມກວດກາການຈັດຕ້ັງປະຕິ
ບັດຄໍາຕັດສິນຂອງສານ ແລະ
ບັນຫາອື່ນໆອີກຈໍານວນໜຶ່ງ.

ຈຸດປະສົງຂອງກອງປະ
ຊຸມໃນຄັ້ງນີ້ ແມ່ນເພື່ອຄົ້ນຄວ້າ 
ແລະ ປຶກສາຫາລື ເພື່ອຄວາມ
ເປັນເອກະພາບກັນ ຕໍ່ກັບການ
ປັບປຸງບາງມາດຕາ ແລະ ບາງ
ໝວດຂອງກົດໝາຍວ່າດ້ວຍ 
ການແກ້ໄຂຄໍາຮ້ອງທຸກ ທີ່ພົວ
ພັນກັບບັນດາອົງການທ່ີຮັບຜິດ
ຊອບໃນການພິຈາລະນາ ແລະ 
ແກ້ໄຂຄໍາສະເໜີ ຕາມທີ່ໄດ້ກໍາ
ນົດໄວ້ໃນພາກທີ III ໝວດທີ 
1 ແລະ ກົນໄກ, ຂັ້ນຕອນໃນ
ການພິຈາລະນາຄໍາຮ້ອງຂໍຄວາມ
ເປັນທໍາ ທີ່ພົວພັນກັບການແກ້
ໄຂຄໍາສະເໜີ ເປັນຕົ້ນ: ການກໍາ
ນົດໂຄງຮ່າງຂອງກົດໝາຍວ່າ
ດ້ວຍ ການແກ້ໄຂຄໍາຮ້ອງທຸກ 
ສະບັບປັບປຸງໃໝ່; ໝວດການ
ພິຈາລະນາ ແລະ ແກ້ໄຂຄໍາສະ
ເໜີໃນມາດຕາ 17 ເຊິ່ງໄດ້ກໍາ
ນົດເອົາ ອົງການກວດກາແຫ່ງ
ລັດ ເຂົ້າໃສ່ຕື່ມ; ການກໍານົດ
ພາລະບົດບາດ, ສິດ ແລະ ໜ້າ
ທີ່ ຂອງແຕ່ລະອົງການທີ່ຮັບຜິດ
ຊອບໃນການພິຈາລະນາ ແລະ 
ແກ້ໄຂຄໍາສະເໜີຕາມທ່ີໄດ້ກໍາ
ນົດໄວ້ໃນມາດຕາ 18, 19, 

20, 21 ແລະ 22 ຂອງກົດ
ໝາຍວ່າດ້ວຍ ການແກ້ໄຂຄໍາ
ຮ້ອງທຸກ ສະບັບປັບປຸງໃໝ່ ເພື່ອ
ໃຫ້ສອດຄ່ອງກັບກົດໝາຍທ່ີ
ກ່ຽວຂ້ອງເປັນຕົ້ນ: ກົດໝາຍ
ວ່າດ້ວຍ ການກວດກາລັດ; ກົດ
ໝາຍວ່າດ້ວຍລັດຖະບານ; ກົດ
ໝາຍວ່າດ້ວຍອົງການປົກຄອງ
ທ້ອງຖິ່ນ; ກົດໝາຍວ່າດ້ວຍ 
ສານປະຊາຊົນ; ກົດໝາຍວ່າ
ດ້ວຍອົງການໄອຍະການປະຊາ
ຊົນ ແລະ ກົດໝາຍອື່ນທີ່ກ່ຽວ
ຂ້ອງ. ພ້ອມທັງຮັບປະກັນໃຫ້
ແກ່ການຈັດຕັ້ງປະຕິບັດ ໃຫ້ມີ
ຄວາມສອດຄ່ອງ, ວ່ອງໄວ ແລະ 
ຖືກຕ້ອງ; ກົນໄກ ແລະ ຂັ້ນ
ຕອນໃນການພິຈາລະນາ ແລະ 

ແກ້ໄຂຄໍາສະເໜີ ພາຍຫລັງທີ່
ອົງການທ່ີຮັບຜິດຊອບໃນແຕ່
ລະຂັ້ນ; ການພິຈາລະນາ ແລະ 
ແກ້ໄຂຄໍາສະເໜີເປັນຂ້ັນສຸດ
ທ້າຍ; ການພິຈາລະນາ ແລະ 
ແກ້ໄຂຄໍາສະເໜີຂອງລັດຖະ
ບານ ຈະມອບໃຫ້ພາກສ່ວນໃດ
ເປັນຜູ້ຮັບຜິດຊອບຄົ້ນຄວ້າ; ຕໍ່
ກັບການກໍານົດປະເພດຄໍາຮ້ອງ
ຂໍຄວາມເປັນທໍາ ຂອງຄະນະປະ
ຈໍາສະພາແຫ່ງຊາດ ແລະ ຄະນະ
ປະຈໍາສະພາປະຊາຊົນຂ້ັນແຂວງ 
ທ່ີພົວພັນກັບການພິຈາລະນາ 
ແລະ ແກ້ໄຂຄໍາສະເໜີ ຕາມທີ່
ໄດ້ກໍານົດໄວ້ໃນມາດຕາ 29 
ແລະ 31 ຂອງກົດໝາຍວ່າ
ດ້ວຍ ການແກ້ໄຂຄໍາຮ້ອງທຸກ 

ສະບັບປັບປຸງໃໝ່ນີ້ ຄວນຈະ
ກໍານົດໃຫ້ຜົນການແກ້ໄຂຄໍາສະ
ເໜີຂອງອົງການກວດກາລັດ
ໃນແຕ່ລະຂັ້ນ ເຂົ້າເປັນປະເພດ
ຄໍາຮ້ອງຂໍຄວາມເປັນທໍາ ທີ່ຄະ
ນະປະຈໍາສະພາແຫ່ງຊາດ ແລະ 
ຄະນະປະຈໍາສະພາປະຊາຊົນຂ້ັນ
ແຂວງ ນໍາມາພິຈາລະນາ ຫລືບໍ່? 
ເພ່ືອຮັບປະກັນໃຫ້ການປະຕິບັດ
ພາລະບົດບາດ, ສິດ ແລະ ໜ້າ
ທີ່ ຂອງແຕ່ລະອົງການຕາມທີ່
ໄດ້ກໍານົດໄວ້ໃນກົດໝາຍ ແລະ 
ທັງເປັນການຮັບປະກັນໃຫ້ແກ່
ການປົກປ້ອງສິດ ແລະ ຜົນປະ
ໂຫຍດອັນຊອບທໍາຂອງປະຊາຊົນ
ລາວບັນດາເຜົ່າ ຕາມກົດໝາຍ.

ຖືກເຊີນ (ໃນຮູບແບບທາງໄກ).

ກອງປະຊຸມ ໄດ້ຮັບຟັງ
ການລາຍງານຮ່າງແຜນການກະ
ກຽມ ແລະ ດໍາເນີນກອງປະຊຸມ
ສະໄໝສາມັນ ເທື່ອທີ 3 ຂອງ
ສະພາແຫ່ງຊາດຊຸດທີ IX; ລາຍ
ງານຜົນສໍາເລັດການດໍາເນີນ
ກອງປະຊຸມຄະນະສະມາຊິກສະ
ພາແຫ່ງຊາດປະຈຳເຂດເລືອກ

ຕັ້ງ ແລະ ສະພາປະຊາຊົນຂັ້ນ
ແຂວງ ຈາກກໍາມາທິການວຽກ
ງານສະມາຊິກສະພາແຫ່ງຊາດ; 
ລາຍງານວຽກງານຂອງກໍາມາ
ທິການເສດຖະກິດ, ເຕັກໂນໂລ
ຊີ ແລະ ສິ່ງແວດລ້ອມ; ກໍາມາ
ທິການການຕ່າງປະເທດ; ກໍາມາ
ທິການວັດທະນະທໍາ-ສງັຄມົ; ກາໍ
ມາທິການບັນດາເຜົ່າ; ກໍາມາທິ

ການແຜນການການເງິນ ແລະ 
ການກວດສອບ; ບົດລາຍງານ
ກໍາມາທິການຍຸຕິທໍາ ກ່ຽວກັບ
ການສະເໜີແຕ່ງຕັ້ງ ຜູ້ພິພາກສາ
ຊັ້ນສີ່ ຂອງສານປະຊາຊົນ ຕາມ
ການສະເໜີຂອງສານປະຊາຊົນ
ສູງສຸດ. ຈາກນັ້ນ, ບັນດາທ່ານ
ຄະນະປະຈຳໄດ້ສຸມໃສ່ປະກອບ
ຄໍາເຫັນຢ່າງມີຈຸດສຸມ-ເຂ້ົາສູ່ບັນ

ຫາ ຄົ້ນຄວ້າໃສ່ບັນດາບົດລາຍ
ງານຕ່າງໆ ທີ່ນໍາມາລາຍງານໃນ
ກອງປະຊຸມໃນຄັ້ງນີ້ ເພື່ອຮັບປະ
ກັນການຕົກລົງບັນຫາຢ່າງມີ
ຄວາມເປັນເອກະພາບ, ສາມາດ
ເປັນບ່ອນອີງໃນການຈັດຕ້ັງປະ
ຕິບັດ ແລະ ນໍາຜົນປະໂຫຍດ
ລວມມາສູ່ປະເທດຊາດ ແລະ ປະ
ຊາຊົນບັນດາເຜົ່າຢ່າງແທ້ຈິງ.

ທັງນີ້ ກໍເພື່ອຮັບປະກັນ
ໃຫ້ການພິຈາລະນາ ແລະ ຕົກ
ລົງບັນຫາສໍາຄັນພ້ືນຖານຂອງ
ປະເທດຊາດ ໃຫ້ມີປະສິດທິ
ພາບ ແລະ ປະສິດທິຜົນ ແລະ 
ເພື່ອກໍານົດ ຫົວຂໍ້ເນື້ອໃນແບ່ງ
ງານໃຫ້ພາກສ່ວນຕ່າງໆ ໃນ
ການຮັບໃຊ້ ແລະ ສ້າງສິ່ງອໍາ
ນວຍຄວາມສະດວກຮອບດ້ານ
ໃຫ້ແກ່ການກະກຽມ ແລະ ດໍາ
ເນີນກອງປະຊຸມຄະນະປະຈໍາສະ
ພາແຫ່ງຊາດ ຮັບປະກັນຄຸນນະ
ພາບ ແລະ ທັນເວລາ.

(ສອນສັກ ວັນວິໄຊ)

ການເງິນຂອງລັດ ແລະ ງ ົບປະ
ມານຊ່ວຍເຫລືອລ້າ ຈາກອົງ
ການຈັດຕັ້ງສາກົນ ໃຫ້ແກ່ພະ
ນັກງານ-ລັດຖະກອນພາຍໃນ 
ສພຊ ລະຫວ່າງວັນທີ 12-13 
ກຸມພາ 2022 ທີ່ເມືອງວັງວຽງ 
ແຂວງວຽງຈັນ ໂດຍການເປັນ
ປະທານຂອງທ່ານ ນາງ ປິ່ງຄຳ 
ລາຊະສິມມາ ເລຂາທິການສະ
ພາແຫ່ງຊາດ, ມີທ່ານ ບຸນທັນ 
ບຸນວິໄລ ຮອງເລຂາທິການສະ
ພາແຫ່ງຊາດ, ຜູ້ຊີ້ນຳກົມການ
ເງິນ, ມີຫົວໜ້າກົມ-ຮອງຫົວ
ໜ້າກົມການເງິນ, ພະນັກງານ-
ລັດຖະກອນຈາກບັນດາກົມ
ພາຍໃນສະພາແຫ່ງຊາດເຂ້ົາຮ່ວມ.

ໃນກອງປະຊຸມ ທ່ານ 
ນາງ ປິ່ງຄຳ ລາຊະສິມມາ ໄດ້ມີ
ຄຳເຫັນກ່າວເປີດກອງປະຊຸມ
ວ່າ: ການຈັດກອງປະຊຸມເຝິກ
ອົບຮົມໃນຄັ້ງນີ້ ໄດ້ດຳເນີນຂຶ້ນ
ໃນໄລຍະທ່ີບັນດາກົງຈັກຂອງ
ສະພາແຫ່ງຊາດ ກໍຄືກົງຈັກທີ່
ຄະນະປະຈຳສະພາແຫ່ງຊາດສ້າງ
ຕັ້ງ ພວມສຸມໃສ່ຈັດຕັ້ງປະຕິບັດ
ແຜນການຕິດຕາມກວດກາຂອງ
ຕົນ ເພື່ອເກັບກຳສະພາບການ
ຈັດຕ້ັງປະຕິບັດແຜນພັດທະນາ
ເສດຖະກິດ-ສັງຄົມ,  ລັດຖະທໍາ
ມະນູນ, ກົດໝາຍ, ໂດຍສະ
ເພາະແມ່ນການຈັດຕ້ັງປະຕິບັດ
ບັນດາມະຕິຂອງສະພາແຫ່ງຊາດ 
ເພ່ືອຈະເປັນຂ້ໍມູນອັນສຳຄັນໃຫ້
ຄະນະປະຈຳ ຊີ້ນຳບັນດາກົງຈັກ
ພາຍໃນສະພາແຫ່ງຊາດ. ບັນ

ດາຫົວຂ້ໍທ່ີໄດ້ນຳມາສະເໜີໃຫ້
ນັກສຳມະນາກອນຮັບຮູ້ໃນຄັ້ງ
ນີ້ ແມ່ນມີຄວາມສໍາຄັນຫລາຍ
ເພາະຕິດພັນກັບການປະຕິບັດ
ໜ້າທ່ີການເປັນເສນາທິການຄົ້ນ
ຄວ້າ, ສ້າງແຜນການນຳໃຊ້ງ ົບ
ປະມານ ຂອງ ລັດ  ແລະ ງ ົບປະ
ມານ ຊ່ວຍ ເຫລືອລ້າຈາກ ອົງ
ການ ຈັດ ຕັ້ງ ສາກົນ ເຊິ່ງຕິດພັນ
ກັບການຂຶ້ນແຜນວຽກ, ແຜນ
ຄົນ, ແຜນເງິນ ໃນການລົງ
ເຄື່ອນໄຫວວຽກງານຕາມພາລະ
ບົດບາດ, ການເຝິກອົບຮົມສຳ
ມະນາຕ່າງໆ ໃຫ້ບັນດາກົງຈັກ
ທີ່ຕົນສັງກັດຢູ່   ສອດຄ່ອງ ກັບ 
ລະບຽບ ການ ທີ່ ໄດ້ ກຳນົດ ທັງ
ຈະເຮັດໃຫ້ບັນດານັກເຝິກອົບ
ຮົມ ໄດ້ເຂົ້າໃຈເລິກເຊິ່ງກວ່າ
ເກົ່າຂ້ັນຕອນການປະຕິບັດ ລະ
ບຽບ ຫລັກການ ກ່ຽວກັບ ການ 
ເງິນ ເພື່ອໃຫ້ນຳໄປຈັດຕັ້ງປະຕິ
ບັດຢ່າງເປັນເອກະພາບ ທັງຮັບ
ປະກັນການປະຕິບັດຕາມລະ
ບຽບການຢ່າງເຂັ້ມງວດ. ທ່ານ

ຍັງຮຽກຮ້ອງມາຍັງພະນັກງານ-
ລັດຖະກອນທຸກທ່ານ ທີ່ເຂົ້າ
ຮ່ວມກອງປະຊຸມໃນຄັ້ງນີ້ ຈົ່ງ
ເອົາໃຈໃສ່ຕິດຕາມຮັບຟັງການ
ສະເໜີບົດຮຽນຂອງວິທະຍາ
ກອນ ສຸມສະຕິປັນຍາເຂົ້າໃນ
ການຄົ້ນຄວ້າ, ວິເຄາະບັນຫາ, 
ປະກອບຄໍາເຫັນ ຖ້າມີອັນໃດບໍ່
ເຂົ້າໃຈ ຫລື ບໍ່ທັນຈະແຈ້ງ ກໍ
ໃຫ້ຍົກຄຳຖາມ ແລະ ແລກ
ປ່ຽນຄຳຄິດຄຳເຫັນ ເພື່ອເຮັດ
ໃຫ້ກອງປະຊຸມເຝິກອົບຮົມ ດໍາ
ເນີນໄປດ້ວຍຜົນສໍາເລັດຕາມ
ຈຸດປະສົງ ແລະ ລະດັບຄາດ
ໝາຍທີ່ກໍານົດໄວ້.

ກອງປະຊຸມຄັ້ງນີ້, ນັກ
ສຳມະນາກອນ ໄດ້ຮຽນຮູ້ກ່ຽວ
ກັບຄຳ ແນະນຳ ວ່າ ດ້ວຍ ການຈັດ
 ຕ້ັງ ປະຕິບັດ ແຜນ ງ ົບປະມານ 
ແຫ່ງ ລັດ  ປະຈຳ ປີ 2022; ການ
ສ້າງແຜນງບົປະມານຮັບ ໃຊ້ ການ
ເຝິກອົບຮົມ, ສຳມະນາ ທີ່ ນຳ 
ໃຊ້ ງ ົບປະມານ ຂອງ ລັດ; ການ 
ປະກອບ ເອກະສານ  ເພື່ອ ອອກ 

ຄຳ ສັ່ງຈ່າຍ ເງິນສົດ ຮັບ ໃຊ້ ວຽກ
 ງານ ຂອງ ສະພາ ແຫ່ງ ຊາດ; 
ຄວາມຮູ້ ພ້ືນຖານໃນການຄິດ
ໄລ່ເງິນເດືອນ,  ເງິນ ອຸດ ໜູນ 
 ແລະ  ເງິນ ນະ ໂຍບາຍ ພະນັກ
ງານ-ລັດຖະກອນ ພາຍ ໃນ ສະ
ພາ ແຫ່ງ ຊາດ; ຂັ້ນ ຕອນ ການ ປະ
ສານ ງານ ພາຍ ໃນ ສະພາ ແຫ່ງ 
ຊາດ  ແລະ ການ ປະສານ ງານ
 ກັບ ຜູ້ ໃຫ້ ທຶນ ຊ່ວຍ ເຫລືອລ້າ; 
ການ ປະກອບ ເອກະສານ, ການ
 ສ້າງ ແຜນ ກິດຈະກຳ  ແລະ ການ 
ຂຽນ ບົດ ລາຍ ງານ ກອງ ປະຊຸມ 
ທ່ີ ນຳ ໃຊ້ ງ ົບປະມານ ຊ່ວຍ ເຫລືອ
ຈາກ ອົງການ ຈັດ ຕ້ັງ ສາກົນ; 
ແນະນຳ ວິທີ ການ  ແລະ ລະບຽບ 
ການ ວ່າ ດ້ວຍ ການ ເບີກ ຈ່າຍ ງ ົບ
ປະມານ ທ່ີ ອົງການ ຈັດ ຕ້ັງ ສາກົນ 
ເປັນຜູ້ ຄຸ້ມ ຄອງ ງ ົບປະມານ ໂດຍ
ກົງ; ການ ສ້າງ ແຜນ ງ ົບປະມານ  
ແລະ ການ ລາຍ ງານ ທ່ີ ນຳ ໃຊ້ ງບົປະ
ມານ ຂອງ ອົງການ ຈັດຕ້ັງສາກົນ.

(ກົງທະນູຄຳ ພິພັດເສລີ)

ສພຂ ຫົວພັນ ນໍາໂດຍທ່ານ 
ນາງ ອໍາໄພວອນ ລ້ອມບຸນແພງ 
ປະທານຄະນະສະມາຊິກສະພາ
ແຫ່ງຊາດ ປະຈໍາເຂດເລືອກຕັ້ງ, 
ທັງເປັນປະທານ ສພຂ, ມີບັນ
ດາຄະນະປະຈໍາ, ຄະນະເລຂາທິ
ການ ຕະຫລອດຮອດພະນັກງານ
ວິຊາການ ຂະແໜງການກ່ຽວ
ຂ້ອງພາຍໃນ ສພຂ ເຂົ້າຮ່ວມ.

ໃນກອງປະຊຸມ ທ່ານ 
ນາງ ອໍາໄພວອນ ລ້ອມບຸນແພງ 
ໄດ້ລາຍງານໂດຍຫຍໍ້ ກ່ຽວກັບ
ໂຄງປະກອບກົງຈັກການຈັດຕ້ັງ 
ແລະ ບຸກຄະລາກອນຂອງສະມາ
ຊິກສະພາແຫ່ງຊາດ (ສສຊ) ປະ
ຈໍາເຂດເລືອກຕັ້ງ ແລະ ສະມາ
ຊິ ກສ ະພ າປ ະຊ າຊົ ນແຂວງ 
(ສສຂ), ຂໍ້ສະດວກ ແລະ ຂໍ້
ຫຍຸ້ງຍາກ ໃນການປະຕິບັດໜ້າ
ທີ່ວຽກງານ ຂອງ ສສຊ ປະຈໍາ
ເຂດເລືອກຕັ້ງ ແລະ ສສຂ ເຊັ່ນ: 
ການຕິດຕາມກວດກາ, ການລົງ
ພົບປະຜູ້ມີສິດເລືອກຕັ້ງ, ການ
ກະກຽມ ແລະ ດໍາເນີນກອງປະ
ຊຸມ ຂອງຄະນະ ສສຊ ປະຈໍາ
ເຂດເລືອກຕັ້ງ ແລະ ກອງປະຊຸມ
ສພຂ, ຂອດປະສານງານ ລະ
ຫວ່າງ ສພຂ ກັບບັນດາພະແນກ
ການຂອງແຂວງ, ອົງການປົກ
ຄອງເມືອງ, ການກະກຽມ ແລະ
ດໍາເນີນການເລືອກຕັ້ງ ສສຊ 
ຊຸດທີ IX ແລະ ສສຂ ຊຸດທີ II 
ເປັນຕົ້ນ: ການຄັດເລືອກບຸກຄະ

ລາກອນ ຜູ້ທີ່ມີມາດຖານ, 
ເງື່ອນໄຂ, ຊັດສ່ວນລະຫວ່າງ 
ເພດ, ເຜົ່າ, ດ້ານງ ົບປະມານຮັບ
ໃຊ້ ແລະ ບັນຫາອື່ນໆ. ຈາກ
ນັ້ນ, ຜູ້ເຂົ້າຮ່ວມກອງປະຊຸມ 
ໄດ້ພ້ອມກັນປະກອບຄໍາຄິດຄໍາ
ເຫັນ ແລະ ສະເໜີບັນຫາຄວາມ
ຫຍຸ້ງຍາກ ໃນການຈັດຕັ້ງປະຕິ
ບັດວຽກງານໃນໄລຍະຜ່ານມາ 
ເພ່ືອເປັນຂ້ໍມູນໃຫ້ແກ່ການປັບ
ປຸງໃນຕໍ່ໜ້າ. ພ້ອມນັ້ນ, ຄະນະ 
ຍັງໄດ້ລົງຕິດຕາມຊຸກຍູ້, ເກັບ
ກໍາສະພາບການເຄ່ືອນໄຫວວຽກ
ງານຂອງຄະນະ ສສຂ ປະຈໍາເຂດ
ເລືອກຕັ້ງ ເມືອງວຽງໄຊ ໂດຍ
ໄດ້ຮັບຟັງການລາຍງານຈາກຜູ້
ຕາງໜ້າ ຄະນະ ສສຂ ປະຈໍາເຂດ
ເລືອກຕັ້ງເມືອງວຽງໄຊ ກ່ຽວ
ກັບຂໍ້ສະດວກ, ຂໍ້ຫຍຸ້ງຍາກ, 
ຂອດປະສານງານລະຫວ່າງ ສສຂ 
ປະຈໍາເຂດເລືອກຕັ້ງ ແລະ ພາກ
ສ່ວນກ່ຽວຂ້ອງຂອງເມືອງ, ສິ່ງ
ອໍານວຍຄວາມສະດວກດ້ານ
ຕ່າງໆ ໃຫ້ແກ່ການເຄື່ອນໄຫວ
ວຽກງານ, ດ້ານງ ົບປະມານຮັບ
ໃຊ້ ແລະ ອື່ນໆ.

ຕໍ່ມາໃນວັນທີ 14 ກຸມ
ພາ 2022 ໄດ້ມີກອງປະຊຸມ
ຮ່ວມລະຫວ່າງ ກວສຊ ແລະ 
ຄະນະ ສສຊ ປະຈໍາເຂດເລືອກ
ຕັ້ງທີ 2 ແຂວງຜົ້ງສາລີ, ທີ່ຫ້ອງ
ປະຊຸມ ສພຂ ໂດຍການເປັນປະ
ທານຮ່ວມຂອງທ່ານ ທອງສີ 
ເສົາສຸລິພົມ ປະທານ ສພຂ ແລະ 
ທ່ານ ວຽງແກ້ວ ວັນນະຈັກ ຮອງ
ປະທານກຳມາທິການດ່ັງກ່າວ, 

ມີຄະນະຈາກ ກວສຊ, ຄະນະປະ
ຈໍາ ສພຂ, ຮອງປະທານຄະນະ
ກໍາມະການ, ຮອງເລຂາທິການ 
ສພຂ ແລະ ວິຊາການທີ່ກ່ຽວ
ຂ້ອງເຂົ້າຮ່ວມ.

ກອງປະຊຸມໄດ້ຮັບຟັງ
ທ່ານ ສົມຈິດ ຮັບລະກອນ ຮອງ
ປະທານ ສພຂ, ຜູ້ຊີ້ນໍາວຽກງານ
ຄະນະ ສສຊ ປະຈໍາເຂດເລືອກ
ຕັ້ງ ເຊິ່ງທ່ານໄດ້ລາຍງານສະພາບ
ໂດຍຫຍ້ໍກ່ຽວກັບການຊີ້ນໍາ-ນໍາ
ພາ ການເຄື່ອນໄຫວການຈັດຕັ້ງ
ປະຕິບັດວຽກງານຂອງຄະນະ 
ສສຊ ປະຈໍາເຂດເລືອກຕັ້ງ ໃນ
ໄລຍະຜ່ານມາ. ຈາກນັ້ນ, ທັງ
ສອງຝ່າຍໄດ້ແລກປ່ຽນບົດຮຽນ 
ແລະ ປືກສາຫາລື ກ່ຽວກັບວຽກ
ງານໂຄງປະກອບການຈັດຕ້ັງ
ຂອງ ສພຂ; ການສ້າງ ແລະ ປັບ
ປຸງກົດໝາຍ, ນິຕິກໍາສໍາຄັນຂອງ
ແຂວງ, ການຕິດຕາມກວດກາ
ການຈັດຕ້ັງປະຕິບັດລັດຖະທໍາ
ມະນູນ, ກົດໝາຍ, ມະຕິຂອງ
ຄະນະປະຈໍາສະພາແຫ່ງຊາດ 
ແລະ ມະຕິກອງປະຊຸມສະພາປະ
ຊາຊົນແຂວງ; ການພົບປະປະຊາ
ຊົນຂອງ ສສຊ ປະຈໍາເຂດເລືອກ
ຕັ້ງ ແລະ ສສຂ; ການກະກຽມ 
ແລະ ດໍາເນີນກອງປະຊຸມຂອງ
ຄະນະ ສສຊ ປະຈໍາເຂດເລືອກ
ຕັ້ງ ແລະ ກອງປະຊຸມ ສພຂ. ທັງ
ນີ້, ກໍເພື່ອເປັນຂໍ້ມູນໃຫ້ການປັບ
ປຸງວຽກງານຂອງສະພາແຫ່ງຊາດ 
ກໍຄື ສພຂ ໄດ້ຮັບການປັບປຸງ 
ແລະ ຍົກບົດບາດຂອງສະພາ
ໃຫ້ສູງຂຶ້ນ.

ໃນໂອກາດດຽວກັນ, 
ຄະນະທີມງານຂອງ ກວສຊ ຍັງ
ສືບຕ່ໍເຄື່ອນໄຫວຕິດຕາມຊຸກຍູ້ 
ແລະ ເກັບກໍາຂໍ້ມູນການເຄື່ອນ
ໄຫວວຽກງານຂອງຄະນະ ສສຂ 
ປະຈໍາເຂດເລືອກຕ້ັງເມືອງຍອດ
ອູ ແຂວງຜົ້ງສາລີ ຕື່ມອີກ.

(ນາງ ປຸ້ຍນິຕາ ເພັງມີໄຊ 
ແລະ ນາງ ສຸກສົມພອນ 

ແກ້ວແສງພະຈັນ)

(ສພຊ) ວັນທີ 24 ມັງ
ກອນ 2022 ທີ່ສະໂມສອນ
ແຂວງຫລວງນໍ້າທາ, 3 ຄະນະ
ກໍາມະການຂອງສະພາປະຊາຊົນ
ແຂວງ (ສພຂ) ຫລວງນ້ຳທາ 
ຊຸດທີ II ຄື: ຄະນະກຳມະການ
ວັດທະນະທຳ-ສັງຄົມ ແລະ ບັນ
ດາເຜົ່າ (ຄວສຜ), ຄະນະກຳມະ
ການເສດຖະກິດ ແຜນການ 
ແລະ ການເງິນ (ຄສຜງ), ຄະນະ
ກຳມະການຍຸຕິທຳ ແລະ ປ້ອງ
ກັນຊາດ-ປ້ອງກັນຄວາມສະ
ຫງົບ (ຄຍປປ) ໄດ້ເປີດກອງປະ
ຊຸມຄົບຄະນະປະຈຳປີ 2021 
ແລະ ວາງທິດທາງແຜນການ 
ປະຈໍາປີ 2022 ໂດຍການເປັນ
ປະທານຮ່ວມຂອງທ່ານ ນາງ 
ເກສອນ ແສງຍະວົງ ປະທານ 
ຄວສຜ, ທ່ານ ຄຳພອນ ເຕິນ

ຈະເລີນ ປະທານ ຄສຜງ ແລະ 
ທ່ານ ຈັນທະສຸລິນ ໝັ້ນປະດິດ 
ປະທານ ຄຍປປ; ເຂົ້າຮ່ວມມີ
ທ່ານ ຄຳຟອງ ອິນມະນີ ປະທານ 
ສພຂ ຫລວງນ້ຳທາ; ມີສະມາ
ຊິກສະພາປະຊາຊົນແຂວງ, ຫົວ
ໜ້າ-ຮອງຫົວໜ້າພະແນກການ, 
ສອງກອງບັນຊາການແຂວງ 
ພ້ອມດ້ວຍພະນັກງານທ່ີກ່ຽວ
ຂ້ອງເຂົ້າຮ່ວມ.

ກອງປະຊຸມໄດ້ຮັບຟັງ
ບົດສະຫລຸບການເຄື່ອນໄຫວ
ວຽກງານ ປະຈຳປີ 2021 ແລະ 
ທິດທາງແຜນການປີ 2022 
ຂອງທັງ 3 ຄະນະກຳມະການດັ່ງ
ກ່າວ ແລະ ໄດ້ຮັບຟັງຮ່າງຂໍ້ຕົກ
ລົງຂອງເຈົ້າແຂວງວ່າດ້ວຍກອງ
ທຶນສັງຄົມສົງເຄາະ; ພ້ອມນັ້ນ, 
ຜູ້ເຂ້ົາຮ່ວມຍັງໄດ້ສຸມສະຕິປັນ

ຍາປະກອບຄຳຄິດເຫັນໃສ່ຮ່າງ
ບົດສະສະຫລຸບການເຄື່ອນໄຫວ
ວຽກງານ ປະຈຳປີ 2021 ແລະ 
ທິດທາງແຜນການປີ 2022 
ຂອງ 3 ຄະນະກຳມະການ, ຮ່າງ
ຂ້ໍຕົກລົງຂອງເຈົ້າແຂວງວ່າດ້ວຍ
ກອງທຶນສັງຄົມສົງເຄາະ ຢ່າງກົງ
ໄປກົງມາ, ມີບັນຍາກາດຟົດຟື້ນ
ສົມຄວນ ເພື່ອເຮັດໃຫ້ຮ່າງບົດ
ສະຫລຸບດ່ັງກ່າວມີຄຸນນະພາບ, 
ສາມາດນຳໄປຈັດຕ້ັງປະຕິບັດຕ່ໍ
ໜ້າໃຫ້ໄດ້ຮັບຜົນດີ ແລະ ເຮັດ
ໃຫ້ຮ່າງຂ້ໍຕົກລົງຂອງເຈົ້າແຂວງ 
ມີເນື້ອໃນຖືກຕ້ອງສົມບູນເພ່ືອ
ນຳເຂ້ົາພິຈາລະນາກອງກອງປະ
ຊຸມ ສພຂ.

(ວັນນີ ແຝງບົວພັນ)

(ສພຊ) ເມື່ອບໍ່ດົນ
ຜ່ານມາ ທີ່ຫ້ອງປະຊຸມສະພາ
ປະຊາຊົນແຂວງໄຊຍະບູລີ, ຄະ
ນະສະມາຊິກສະພາແຫ່ງຊາດ 
(ຄສຊ) ປະຈໍາເຂດເລືອກຕັ້ງທີ 
7 ແຂວງໄຊຍະບູລີ ໄດ້ຈັດກອງ
ປະຊຸມຖອດຖອນບົດຮຽນໃນ
ການເຄື່ອນໄຫວເຜີຍແຜ່ຜົນສໍາ
ເລັດກອງປະຊຸມສະໄໝສາມັນ
ເທື່ອທີ 2 ຂອງສະພາແຫ່ງຊາດ 
ຊຸດທີ IX ແລະ ພົບປະຜູ້ມີສິດ
ເລືອກຕັ້ງ ທີ່ໄດ້ເຄື່ອນໄຫວໃນ
ລະຫວ່າງວັນທີ 6-15 ກຸມພາ 
2022 ໂດຍການເປັນປະທານ
ຂອງທ່ານ ເພັງນິລັນ ຄໍາພັນເພັງ 
ປະທານ ຄສຊ ປະຈໍາເຂດເລືອກ
ຕັ້ງ, ມີບັນດາຄະນະ ສສຊ ປະ
ຈໍາເຂດເລືອກຕັ້ງ, ຄະນະເລຂາ
ທິການສະພາປະຊາຊົນແຂວງ 
ພ້ອມດ້ວຍພະນັກງານວິຊາການ

ເຂົ້າຮ່ວມ.
ກອງປະຊຸມໄດ້ຮັບຟັງ

ການລາຍງານຮ່າງບົດສະຫລຸບ
ຕີລາຄາຜົນສໍາເລັດໃນການລົງ
ເຜີຍແຜ່ຜົນສໍາເລັດກອງປະຊຸມ
ສະໄໝສາມັນເທື່ອທີ 2 ຂອງ
ສະພາແຫ່ງຊາດ ຊຸດທີ IX ຈາກ
ເລຂາທິການສະພາປະຊາຊົນ
ແຂວງ; ຈາກນັ້ນ, ບັນດາຜູ້
ແທນກອງປະຊຸມໄດ້ຜັດປ່ຽນ
ກັນປະກອບຄໍາຄິດຄໍາເຫັນ ຕາມ
ຄໍາເຈາະຈີ້ມຂອງປະທານກອງ
ປະຊຸມໃສ່ຮ່າງບົດສະຫລຸບດ່ັງ
ກ່າວ ເພື່ອໃຫ້ເຫັນໄດ້ຜົນສໍາ
ເລັດດ້ານຕັ້ງໜ້າ, ດ້ານຄົງຄ້າງ 
ແລະ ບົດຮຽນຖອດຖອນໄດ້. 
ນອກນີ້, ກອງປະຊຸມຍັງໄດ້ຮັບ
ຟັງ ແລະ ພ້ອມກັນປະກອບຄໍາ
ຄິດຄໍາເຫັນໃສ່ຮ່າງຂ້ໍຕົກລົງຂອງ
ປະທານ ຄສຊ ປະຈໍາເຂດເລືອກ

ຕັ້ງທີ 7 ວ່າດ້ວຍການແບ່ງວຽກ
ງານໃຫ້ສະມາຊິກສະພາແຫ່ງ
ຊາດ ປະຈໍາເຂດເລືອກຕັ້ງ ແລະ 
ຮ່າງແຜນວຽກຈຸດສຸມ ປະຈໍາປີ 
2022 ຂອງ ຄສຊ ປະຈໍາເຂດ
ເລືອກຕັ້ງທີ 7 ຕື່ມອີກ.

ທັງນີ້, ກໍເພື່ອເປັນການ
ສະຫລຸບຕີລາຄາຄືນກ່ຽວກັບ
ການລົງເຜີຍແຜ່ຜົນສໍາເລັດກອງ
ປະຊຸມສະໄໝສາມັນເທື່ອທີ 2 
ຂອງສະພາແຫ່ງຊາດ ຊຸດທີ IX 
ໃຫ້ເຫັນໄດ້ຜົນສໍາເລັດດ້ານຕ້ັງ
ໜ້າ, ດ້ານຄົງຄ້າງ, ບົດຮຽນ
ຖອດຖອນໄດ້ ທັງເປັນການຄົ້ນ
ຄວ້າ, ປຶກສາຫາລືກ່ຽວກັບການ
ແບ່ງວຽກງານ ແລະ ແຜນວຽກ
ຈຸດສຸມ ປະຈໍາປີ 2022 ຂອງ 
ຄສຊ ປະຈໍາເຂດເລືອກຕັ້ງທີ 7.

(ນີ່ຕູ່ ປະສິດທິພົງ)

(ສພຊ) ຕອນເຊົ້າວັນ
ທີ 21 ກຸມພາ 2022 ທີ່ສະໂມ
ສອນເມືອງຂວາ ໄດ້ຈັດພິທິປະ
ກາດກົງຈັກການຈັດຕັ້ງ ແລະ 
ແຕ່ງຕ້ັງບຸກຄະລາກອນຂອງຄະ
ນະສະມາຊິກສະພາປະຊາຊົນ
ແຂວງ (ສສຂ) ຊຸດທີ II ປະຈໍາ 
ເມືອງຂວາ ແຂວງຜົ້ງສາລີ ໂດຍ
ການເປັນປະທານຂອງທ່ານ 
ທອງສີ ເສົາສຸລິພົມ ປະທານ 
ສພຂ ຜົ້ງສາລີ, ປະທານຄະນະ
ສ ະມ າຊິ ກສ ະພ າແ ຫ່ ງຊ າດ 
(ສສຊ) ປະຈໍາເຂດເລືອກຕັ້ງ 2 
ແຂວງຜົ້ງສາລີ; ມີທ່ານ ພອນ
ທະວີ ໄຊມົນຕີ ເຈົ້າເມືອງໆຂວາ, 
ສສຊ ປະຈໍາເຂດເລືອກຕັ້ງ, ຄະ
ນະ ສສຂ ຊຸດທີ II, ຄະນະປະ
ຈໍາພັກເມືອງ, ບັນດາທ່ານຫົວ
ໜ້າຫ້ອງການ ແລະ ພະນັກງານ
ວິຊາການທ່ີກ່ຽວຂ້ອງເຂ້ົາຮ່ວມ.

ໃນພິທີ, ໄດ້ຮັບຟັງ

ທ່ານ ບຸນແກ້ວ ເລທິວັນ ຫົວ
ໜ້າຄະນະຈັດຕັ້ງເມືອງ ໄດ້ຜ່ານ
ມະຕິວ່າດ້ວຍການແຕ່ງຕ້ັງຄະ
ນະ ສສຂ ຊຸດທີ II ປະຈໍາເມືອງ 
ສະບັບເລກທີ 62 ຄປຈຂ, ລົງ
ວັນທີ 14 ກຸມພາ 2022 ຕົກ
ລົງແຕ່ງຕັ້ງທ່ານ ພົມມີ ອິນມະ
ສອນ ສສຂ ເປັນຫົວໜ້າ, ທ່ານ 
ອູເດດ ມະນີວົງ ເປັນຮອງ, ທ່ານ 
ບຸນສາລີ ຈິດດາພອນ ແລະ 
ທ່ານ ນາງ ລຸນ ຄໍາວົງໃຈ ເປັນ
ຄະນະ; ມະຕິວ່າດ້ວຍການຈັດ
ຕັ້ງ ແລະ ການເຄື່ອນໄຫວຂອງ
ຄະນະ ສສຂ ປະຈໍາເມືອງ; ຮັບ
ຟັງທ່ານ ພົມມີ ອິນມະສອນ 
ຫົວໜ້າຄະນະ ສສຂ ປະຈໍາ
ເມືອງ; ມະ ຕິວ່າ ດ້ວຍ ການ ແຕ່ງ 
ຕ້ັງ ຄະ ນະ ປະ ຈຳສະ ພາ ປະ ຊາ ຊົນ
 ແຂວງຊີ້ ນຳ ເມືອງ ສະ ບັບ ເລກ ທີ 
16/ຄ ປ ຈ ຂ, ວັນ ທີ 17 ມັງ 
ກອນ 2021.

ໂອກາດດຽດກັນນີ້ , 
ທ່ານ ທອງສີ ເສົາສຸລິພົມ ຍັງ
ໄດ້ໃຫ້ກຽດໂອ້ລົມຕ່ໍພິທີດ່ັງກ່າວ 
ເຊິ່ງທ່ານໄດ້ສະແດງຄວາມຂອບ
ໃຈ ແລະ ຊົມເຊີຍຕໍ່ຄະນະພັກ, 
ອົງການປົກຄອງທ້ອງຖິ່ນ, ການ
ຈັດຕັ້ງທຸກພາກສ່ວນ ແລະ ປະ
ຊາຊົນບັນດາເຜົ່າ ຊາວເມືອງ
ຂວາ ທີ່ໄດ້ປະກອບສ່ວນຊຸກຍູ້
ການເລືອກຕັ້ງຜ່ານມາ ທີ່ໄດ້
ເລືອກຕ້ັງເອົາຕົວແທນຂອງຕົນ 
ໄປປະຕິບັດໜ້າທ່ີຢູ່ໃນສະພາ
ແຫ່ງຊາດ ແລະ ສະພາປະຊາຊົນ
ແຂວງ ຕາມທີ່ກົດໝາຍກໍານົດ
ໄວ້ ທັງເອື້ອອໍານວຍຄວາມສະ
ດວກຮອບດ້ານໃຫ້ແກ່ການ
ເຄືອ່ນໄຫວຂອງ ສສຊ ແລະ ສສຂ 
ຢູ່ທ້ອງຖິ່ນຕົນ. ພ້ອມກັນນັ້ນ, 
ທ່ານຍັງໄດ້ເໜ້ັນບາງບັນຫາຕ່ໍ
ຄະນະ ສສຂ ປະຈໍາເມືອງ ເປັນ
ຕ້ົນແມ່ນການປະສານສົມທົບ

ອໍານາດການປົກຄອງທອງຖ່ິນ 
ສືບຕ່ໍປັບປຸງກົງຈັກການຈັດຕ້ັງ 
ແລະ ການເຄື່ອນໄຫວວຽກງານ
ຢູ່ພາຍໃນ ໃຫ້ສອດຄ່ອງກັບທີ່
ຕັ້ງ ແລະ ຈຸດພິເສດຂອງທ້ອງ
ຖິ່ນ, ມີການແບ່ງງານ, ແບ່ງ
ຄວາມຮັບຜິດຊອບໃນຄະນະ 
ຕາມຂົງເຂດວຽກງານທ່ີໄດ້ກໍາ
ນົດໄວ້ ໃນກົດໝາຍວ່າດ້ວຍສະ
ພາປະຊາຊົນຂັ້ນແຂວງ; ປັບປຸງ
ກົງຈັກໜ່ວຍງານເສນາທິການ
ຊ່ວຍວຽກຄະນະ ສສຂ ປະຈໍາ
ເມືອງ ເພື່ອຮັບປະກັນເປັນເສນາ
ທິການທ່ີເຂ້ັມແຂງຮອບດ້ານ 
ໃຫ້ແກ່ຄະນະ ສສຂ ປະຈໍາເມືອງ
ຂວາ; ສືບຕໍ່ປັບປຸງແບບວິທີເຮັດ
ວຽກ, ການຂໍທິດຊີ້ນໍາ-ນໍາພາ 
ຂອງຄະນະພັກອໍານາດການປົກ
ຄອງເມືອງ, ການພົວພັນປະສານ
ສົມທົບກັບບັນດາຫ້ອງການ
ອ້ອມຂ້າງເມືອງ ເພື່ອຮັບປະກັນ
ການປະຕິບັດໜ້າທ່ີວຽກງານ 
ການພັດທະນາສ້າງຄວາມເຂ້ັມ
ແຂງໃຫ້ແກ່ຄະນະ ສສຂ ປະຈໍາ
ເມືອງ ກໍຄືອໍານາດການປົກຄອງ
ທ້ອງຖິ່ນ ແລະ ເພີ່ມທະວີການ
ນໍາພາ-ຊີ້ນໍາຂອງຄະນະພັກ, ອໍາ
ນາດການປົກຄອງເມືອງ ຕໍ່ກັບ
ການຈັດຕ້ັງການເຄື່ອນໄຫວ
ວຽກງານຂອງຄະນະ ສສຂ ປະ
ຈໍາເມືອງຂວາ.

(ນາງ ສຸກສົມພອນ 
ແກ້ວແສງພະຈັນ)

(ສພຊ) ຕອນເຊົ້າຂອງ
ວັນຈັນທີ 14 ກຸມພາ 2022 
ຢູ່ທ່ີຫ້ອງປະຊຸມສະພາປະຊາຊົນ
ແຂວງ (ສພຂ) ອຸດົມໄຊ ໄດ້
ຈັດພິທີເຊັນບົດບັນທຶກການປະ
ສານງານ ລະຫວ່າງຄະນະກໍາມະ
ການຍຸຕິທຳ ແລະ ປ້ອງກັນ
ຊາດ-ປ້ອງກັນຄວາມສະຫງົບ 
(ຄຍປປ) ສພຂ ອຸດົມໄຊ ກັບ
ອົງການປົກປ້ອງກົດໝາຍຄື: 
ພະແນກຍຸຕິທຳແຂວງ, ອົງການ
ໄອຍະການປະຊາຊົນແຂວງ, 
ສານປະຊາຊົນແຂວງ ແລະ ກອງ
ບັນຊາການປ້ອງກັນຄວາມສະ

ຫງົບແຂວງ ໂດຍການເປັນປະ
ທານຂອງທ່ານ ຄໍາດີ ວົງລ້ອມ 
ປະທານ ສພຂ ອຸດົມໄຊ ເຊິ່ງລົງ
ນາມໃນພິທີຄັ້ງນີ້ ໂດຍທ່ານ 
ທອງຄານ ວັດສະດາກອນ ປະ
ທານ ຄຍປປ ພ້ອມດ້ວຍບັນດາ
ທ່ານຕາງໜ້າຈາກ 4 ພາກສ່ວນ
ດັ່ງກ່າວ; ມີສະມາຊິກສະພາແຫ່ງ
ຊາດ, ສະມາຊິກສະພາປະຊາຊົນ
ແຂວງ, ຫົວໜ້າຂະແໜງ ແລະ 
ວິຊາການຂະແໜງກ່ຽວຂ້ອງ
ພາຍໃນ ສພຂ ແລະ ພາກສ່ວນ
ກ່ຽວຂ້ອງເຂ້ົາຮ່ວມເປັນສັກຂີ
ພິຍານ.

ການເຊັນບົດບັນທຶກ
ໃນຄັ້ງນີ້, ແມ່ນເພື່ອເປັນການ
ຈັດຕ້ັງຜັນຂະຫຍາຍຂ້ໍຕົກລົງ
ຮ່ວມລະຫວ່າງ ສພຂ ກັບ ອົງ
ການປົກຄອງແຂວງ ສະບັບເລກ
ທີ 70/ອຊ, ລົງວັນທີ 4 ກຸມພາ 
2022; ເພື່ອເຮັດໃຫ້ການປະ
ສານງານ ແລະ ການສະໜອງຂໍ້
ມູນເຊິ່ງກັນແລະກັນ ມີຄວາມ
ສະດວກ, ວ່ອງໄວທັນກັບເວລາ 
ໃນພິທີຄະນະຮັບຜິດຊອບໄດ້
ຜ່ານບົດບັນທຶກດັ່ງກ່າວ ເຊິ່ງ
ເນື້ອໃນບົດບັນທຶກ 4 ສະບັບ
ປະກອບມີ 3 ໝວດ, 6 ມາດ

ຕາ ໄດ້ກໍານົດຫລັກການ, ຂັ້ນ
ຕອນ, ເນື້ອໃນ ແລະ ກົນໄກ
ການປະສານງານລະຫວ່ າ ງ 
ຄຍປປ ກັບອົງການປົກປ້ອງ
ກົດໝາຍ ແນໃສ່ເຮັດໃຫ້ການ
ປະຕິບັດພາລະບົດບາດ, ສິດໜ້າ
ທ່ີຂອງແຕ່ລະພາກສ່ວນໃຫ້ສອດ
ຄ່ອງກັບແນວທາງພັກ-ລັດ ແລະ 
ຖືກຕ້ອງຕາມລະບຽບກົດໝາຍ.

ຕອນທ້າຍພິທີ, ປະ
ທານໄດ້ສະແດງຄວາມຊົມເຊີຍ
ຕ່ໍຄະນະຮັບຜິຊອບຮ່າງບົດບັນ
ທຶກໃນການກະກຽມບົດບັນທຶກ
ການປະສານງານດັ່ງກ່າວ ແລະ 
ສົ່ ງໃຫ້ອົງການກ່ຽວຂ້ອງປະ
ກອບຄໍາຄິດເຫັນໃສ່ເຮັດໃຫ້ບົດ
ບັນທຶກດັ່ງກ່າວສົມບູນ ແລະ 
ໄດ້ຕົກລົງເຫັນດີເປັນເອກະພາບ
ເຊັນບົດບັນທຶກນີ້ ແລະ ທ່ານ
ໄດ້ເນັ້ນໜັກໃຫ້ອົງການກ່ຽວ
ຂ້ອງນໍາເອົາເນື້ອໃນບົດບັນທຶກ
ໄປຈັດຕ້ັງເຊື່ອມຊຶມໃຫ້ແກ່ພະ
ນັກງານ ແລະ ກໍາລັງພາຍໃນ
ກົມກອງຂອງຕົນໃຫ້ຮັບຮູ້, ເຂົ້າ
ໃຈ ແລະ ເອົາໃຈໃສ່ໃນການຈັດ
ຕ້ັງປະຕິບັດຕາມພາລະບົດບາດ, 
ສິດ ແລະ ໜ້າທີ່ໃຫ້ປາກົດຜົນ
ເປັນຈິງ.

(ແສງພອນ ອິິນນະລົງ)

(ສພຊ) ວັນທີ 21 ກຸມ
ພາ 2022 ທີ່ສະໂມສອນສະພາ
ປະຊາຊົນແຂວງ  (ສພຂ) ເຊ
ກອງ ໄດ້ຈັດກອງປະຊຸມສ້າງ
ແຜນກໍານົດພະນັກງານນໍາພາ-
ຄຸ້ມຄອງ (ປີ 2021-2025) 
ໂດຍການເຂ້ົາຮ່ວມເປັນປະທານ
ຂອງທ່ານ ດົງເພັດ ພະຍົນ ປະ
ທານ ສພຂ ເຊກອງ ແລະ ທ່ານ 
ບຸນຫລາຍ ບຸດທິ ຫົວໜ້າຄະນະ
ຈັດຕັ້ງແຂວງເຊກອງ; ມີບັນດາ
ທ່ານ ຄະນະປະຈໍາພັກແຂວງ, 
ກໍາມະການພັກແຂວງ, ຄະນະຊີ້
ນໍາການສ້າງແຜນກໍານົດພະນັກ
ງານນໍາພາ-ຄຸ້ມຄອງ, ພະນັກງານ
ຫລັກແຫລ່ງ ແລະ ພະນັກງານ-
ລັດຖະກອນ ສພຂ ເຂົ້າຮ່ວມ.

ໃນກອງປະຊຸມ, ທ່ານ 
ນາງ ຄໍາໄພ ວິລະສານ ເລຂາທິ
ການ ສພຂ ເຊກອງ ໄດ້ລາຍ
ງານການຈັດຕ້ັງປະຕິບັດວຽກ
ງານສ້າງແຜນກໍານົດພະນັກງານ
ນໍາພາ-ຄຸ້ມຄອງຂອງ ສພຂ ເຊ
ກອງ ໃນໄລຍະ 5 ປີຜ່ານມາ 
(2016-2020) ໂດຍລວມ
ແມ່ນໄດ້ກໍານົດພະນັກງານເຂ້ົາ
ໃນຕໍາແໜ່ງງານຢ່າງຈະແຈ້ງ 
ແລະ ແທດເໝາະກັບໜ້າວຽກ 
ໂດຍປະຕິບັດຕາມມາດຖານ
ເງື່ອນໄຂທ່ີຂ້ັນເທິງກໍານົດໄວ້ 
ເປັນຕ້ົນແມ່ນໄດ້ຄົ້ນຄວ້າພະນັກ
ງານໄປບໍາລຸງກໍ່ສ້າງ ແລະ ກ່ອນ

ການແຕ່ງຕ້ັງພະນັກງານດໍາລົງ
ຕໍາແໜ່ງໃດໜ່ຶງແມ່ນໄດ້ຜ່ານ
ການປະເມີນກ່ອນການດໍາລົງ
ຕໍາແໜ່ງໃໝ່ ຄົ້ນຄວ້າເອົາພະ
ນັກງານທ່ີນອນໃນແຜນກໍານົດ
ກໍ່ສ້າງພະນັກງານນໍາພາ-ຄຸ້ມ
ຄອງ ແລະ ຂຶ້ນກັບໜ້າທີ່ວຽກ
ງານທີ່ມີຄວາມຈໍາເປັນ ພ້ອມນີ້
ຈະມີການແຕ່ງຕ້ັງພະນັກງານ
ດໍາລົງຕໍາແໜ່ງໃດໜຶ່ງ ຍັງຕ້ອງ
ໄດ້ຜ່ານການປະເມີນທາບທາມ
ສະເພາະກ່ອນການແຕ່ງຕ້ັງດໍາ
ລົງຕໍາແໜ່ງໃໝ່ ແລະ ຍົກຍ້າຍ
ໄປຮັບໜ້າທີ່ໃໝ່ ເຊິ່ງໄດ້ຊຸກຍູ້
ພະນັກງານ-ລັດຖະກອນ ທີ່
ນອນໃນແຜນກໍານົດສ້າງພະ
ນັກງານນໍາພາ-ຄຸ້ມຄອງ ໄປຍົກ
ລະດັບຄວາມຮູ້ທາງດ້ານວິຊາສະ
ເພາະ, ທິດສະດີ ແລະ ບໍາ
ລຸງພາສາຕ່າງປະເທດໄລຍະສັ້ນ 
ທັງພາຍໃນ ແລະ ຕ່າງປະເທດ 
16 ທ່ານ ຍິງ 5 ທ່ານ ໃນນີ້, 
ຍົກລະດັບທາງດ້ານທິດສະດີ ຢູ່
ປະເທດ ສສ.ຫວຽດນາມ 1 
ທ່ານ ຍິງ 1 ທ່ານ; ພາຍໃນປະ
ເທດ 6 ທ່ານ ຍິງ 2 ທ່ານ, ຂັ້ນ
ສູງ 3 ທ່ານ ຍິງ 2 ທ່ານ, ຂັ້ນ
ກາງ 2 ທ່ານ ແລະ ຂັ້ນຕົ້ນ 1 
ທ່ານ; ຍົກລະດັບດ້ານວິຊາສະ
ເພາະ ຊັ້ນປະລິນຍາຕີ ພາຍໃນ
ປະເທດ 4 ທ່ານ; ບໍາລຸງພາສາ
ຫວຽດນາມ 3 ທ່ານ ແລະ ຮຽນ

ກົດໝາຍ 45 ວັນ 2 ທ່ານ. 
ນອກຈາກນີ້, ຍັງໄດ້ບັນຈຸສັບ
ຊ້ອນ-ແຕ່ງຕ້ັງພະນັກງານເຂ້ົາ
ໃນຕໍາແໜ່ງງານ ບໍລິຫານປະ
ເພດ 3 ຮອງເລຂາທິການ ສພຂ 
3 ທ່ານ ຍິງ 1 ທ່ານ, ຕໍາແໜ່ງ
ບໍລິຫານປະເພດ 5 ຫົວໜ້າຂະ
ແໜງ 10 ທ່ານ ຍິງ 2 ທ່ານ 
ແລະ ຕໍາແໜ່ງບໍລິຫານປະເພດ 
6 ຮອງຫົວໜ້າຂະແໜງ 9 ທ່ານ 
ຍິງ 3 ທ່ານ.

ກອງປະຊຸມຍັງໄດ້ຮັບ
ຟັງກ່ຽວກັບຄໍາສັ່ງແນະນໍາຂອງ
ຄະນະປະຈໍາພັກແຂວງ ສະບັບ
ເລກທີ 08/ຈພຂ, ລົງວັນທີ 
12/2/2021 ວ່າດ້ວຍການສ້າງ
ແຜນກໍານົດພະນັກງານນໍາພາ-
ຄຸ້ມຄອງຂັ້ນແຂວງ; ດໍາລັດ ສະ
ບັບເລກທີ 461/ລບ, ລົງວັນທີ 
9 ຕຸລາ 2012 ວ່າດ້ວຍມາດ
ຖານຕໍາແໜ່ງບໍລິຫານຂອງພະ
ນັກງານ; ແຈ້ງການແນະນໍາ
ຂອງຄະນະຈັດຕັ້ງແຂວງ ສະບັບ
ເລກທີ 11/ຄຈຂ, ລົງວັນທີ 
17/2/2021 ວ່າດ້ວຍການຈັດ
ຕ້ັງປະຕິບັດວຽກງານການສ້າງ
ແຜນກໍານົດພະນັກງານນໍາພາ-
ຄຸ້ມຄອງ ໄລຍະ 5 ປີ (2021-
2025); ມະຕິຂອງກົມການ
ເມືອງສູນກາງພັກ ສະບັບເລກທີ 
030/ກມສພ, ລົງວັນທີ 3 ມັງ
ກອນ 2018 ວ່າດ້ວຍມາດ

ຖານຂອງພະນັກງານນໍາ-ຄຸ້ມ
ຄອງ ແລະ ເອກະສານອື່ນໆທີ່
ກ່ຽວຂ້ອງ.

ໂອກາດດັ່ງກ່າວ, ທ່ານ 
ບຸນຫລາຍ ບຸດທິ ຫົວໜ້າຄະນະ
ຈັດຕັ້ງແຂວງ ໄດ້ມີຄໍາເຫັນຊີ້ນໍາ
ຕໍ່ກອງປະຊຸມ ເຊິ່ງທ່ານໄດ້ສະ
ແດງໃຫ້ເຫັນການສ້າງແຜນກໍາ
ນົດພະນັກງານ ເປັນການກະ
ກຽມບຸກຄະລາກອນໃນລັກສະ
ນະເປີດກວ້າງ ເພື່ອໃຫ້ມີແຫລ່ງ
ເລືອກເຟັ້ນພະນັກງານນໍາພາ-
ຄຸ້ມຄອງຕອບສະໜອງທາງດ້ານ
ຈໍານວນ, ຄຸນນະພາບ ແລະ ໂຄງ
ປະກອບຕາມຄວາມຮຽກຮ້ອງ
ຕ້ອງການຂອງບັນດາຕໍາແໜ່ງ
ນໍາພາ-ຄຸ້ມຄອງແຕ່ລະຂັ້ນ, ແຕ່
ລະຂະແໜງການໃນລະບົບການ
ເມືອງ ເພື່ອຈັດຕັ້ງແບບແຜນ
ການພັດທະນາເສດຖະກິດ-ສັງ
ຄົມ ແລະ ການຫັນເປັນອຸດສະ
ຫະກໍາ ແລະ ທັນສະໄໝເທື່ອລະ
ກ້າວ ແນໃສ່ປົກປັກຮັກສາ ແລະ 
ສ້າງສາປະເທດຊາດຕາມຈຸດ
ໝາຍສັງຄົມນິຍົມ. ການສ້າງ
ແຜນກໍານົດພະນັກງານນໍາ-ຄຸ້ມ
ຄອງເປັນວຽກງານໜ່ຶງທ່ີສໍາຄັນ
ພ້ືນຖານຂອງວຽກງານພະນັກ
ງານ, ຮັບປະກັນການຫັນວຽກ
ພະນັກງານດໍາເນີນຕາມລະບຽບ
ການ, ແບບແຜນ ເພື່ອຕອບສະ
ໜອງໜ້າທ່ີການເມືອງຂອງ
ພັກ-ລັດໃນສະເພາະໜ້າ ແລະ 
ຍາວນານ ເປັນການຫັນຍຸດທະ
ສາດກ່ຽວກັບວຽກງານເປັນອັນ
ລະອຽດ, ສ້າງໂຄງການສັງລວມ
ພ້ືນຖານໃຫ້ແກ່ການສ້າງແຜນ
ກໍ່ສ້າງ-ບໍາລຸງ, ຄາດຄະເນສັບ
ຊ້ອນ ແລະ ຈັດວາງພະນັກງານ
ຢ່າງສົມເຫດສົມຜົນ. 

ພ້ອມນີ້, ທ່ານຍັງໄດ້
ເນັ້ນໜັກໃຫ້ບັນດາສະຫາຍ ຄະ
ນະພັກແຕ່ລະຂັ້ນ, ພະນັກງານ-
ລັດຖະກອນ ຕາມຂອບເຂດສິດ
ຂອງຕົນ ຖືກົດລະບຽບຫລັກ
ການເປັນເຄື່ອງມືໃນການຄົ້ນ
ຄວ້າພິຈາລະນາ, ປະຕິບັດຕາມ
ຫລັກການລວມສູນປະຊາທິປະ
ໄຕຢ່າງເຂັ້ມງວດ, ຄົ້ນຄວ້າເປົ້າ
ໝາຍເຂົ້າໃນແຜນກໍານົດພະນັກ
ງານເປັນໝູ່ຄະນະ ແລະ ຕົກລົງ
ຕາມສຽງສ່ວນຫລາຍ ຮັບປະ
ກັນຄວາມຖືກຕ້ອງ, ໂປ່ງໃສ, 
ພາວະວິໄສຮອບດ້ານ, ຍຸຕິທໍາ 
ໂດຍຄໍານຶງເຖິງໂຄງປະກອບເພດ,
ເຜົ່າ ແລະ ເລັ່ງໃສ່ພະນັກງານ
ໜຸ່ມໃຫ້ກວມອັດຕາສ່ວນຫລາຍ.

(ນັກຂ່າວ ສພຂ ເຊກອງ)

ສພຂ ໃຫ້ຕໍ່ເນື່ອງ, ທົ່ວເຖິງ 
ແລະ ທັນການ; ປັບປຸງກົງຈັກ
ການຈັດຕັ້ງ, ແບບແຜນວິທີເຮັດ
ວຽກ, ມີການຕິດຕາມກວດກາ, 
ມີການປະເມີນຜົນ ງານຍ້ອງຍໍ້ 
ແລະ ເຮັດເປັນປົກກະຕິ, ເພື່ອ
ສ້າງແຮງຈູງໃຈ ແລະ ຕີຖອຍ
ແນວຄິດທໍ້ຖອຍ ໃນຖັນແຖວ
ພະນັກງານ-ລັດຖະກອນ. ສາ
ມາດຮັບປະກັນໃຫ້ການປະຕິ
ບັດວຽກງານທຸກດ້ານດໍາເນີນ
ໄປຢ່າງຖືກຕ້ອງ, ໂປ່ງໃສ ແລະ
ມີຜົນສໍາເລັດເປັນຢ່າງດີ; ສົ່ງ
ເສີມຄວາມເປັນເຈົ້າການ ແລະ 
ມີຫົວຄິດປະດິດສ້າງຂອງສະມາ
ຊິກພັກ, ພະນັກງານ-ລັດຖະ
ກອນ, ເພື່ອປະກອບສ່ວນອັນ
ສໍາຄັນ ໃນການເຕົ້າໂຮມຄວາມ
ສາມັກຄີ, ເປັນເຈົ້າການເຂົ້າ
ຮ່ວມທຸກກິດຈະກໍາ ແລະ ຂະ
ບວນການຕ່າງໆຂອງ ສພຂ, 
ຄະນະສະມາຊິກສະພາແຫ່ງຊາດ 
ປະຈຳເຂດເລືອກຕັ້ງທີ 17 ໃນ
ແຕ່ລະໄລຍະ; ປັບປຸງ ແລະ ຍົກ
ລະດັບການເປັນເສນາທິການ
ຂອງຄະນະເລຂາທິການ ສພຂ 
ຕາມພາລະບົດບາດ, ສິດ ແລະ 
ໜ້າທີ່ ທີ່ກົດໝາຍໄດ້ກຳນົດໄວ້ 
ພ້ອມທັງຮັບປະກັນຄຸນນະພາບ
ຂອງສະມາຊິກພັກ ແລະ ຍົກສູງ
ຄວາມສາມາດຂອງພະນັກງານ-
ລັດຖະກອນ ໃນການປະຕິບັດ
ພາລະບົດບາດ ເປັນເສນາທິ
ການທີ່ດີ, ການປະສານງານ
ທີ່ດີ, ບໍລິການຮັບໃຊ້ໃຫ້ດີ, ໃຫ້
ເກັ່ງ ແລະ ມີວິໄນ; ພ້ອມທັງ
ຫັນເປັນຊ່ຽວຊານ ແລະ ທັນສະ
ໄໝ, ວ່ອງໄວຂ້ຶນເທື່ອລະກ້າວ.

(ວິນັດ)

(ສພຊ) ກອງປະຊຸມ
ສະຫລຸບຕີລາຄາການຈັດຕ້ັງປະ
ຕິບັດວຽກງານຂອງຄະນະເລຂາ
ທິການສະພາປະຊາຊົນແຂວງ 
(ສພຂ) ອັດຕະປື ປະຈໍາປີ 

ກຸມພາຜ່ານມາ, ທີ່ຫ້ອງປະຊຸມ 
ສພຂອັດຕະປື ພາຍໃຕ້ການເປັນ
ປະທານຂອງທ່ານ ນາງ ແສງອາ
ລຸນ ວົງສາທິການ ເລຂາທິການ 
ສພຂ ອັດຕະປື ໂດຍການເຂົ້າ
ຮ່ວມຂອງທ່ານ ນາງ ມີນາພອນ 
ໄຊສົມພູ ປະທານ ສພຂ, ມີບັນ
ດາທ່ານ ຄະນະປະຈຳ, ຄະນະ
ກຳມະການ, ຄະນະເລຂາທິ
ການ, ສະມາຊິກສະພາປະຊາ
ຊົນແຂວງ (ສສຂ), ຫົວໜ້າ-
ຮອງຫົວໜ້າຂະແໜງ ແລະ ພະ
ນັກງານ-ວິຊາການ ພາຍໃນ 
ສພຂ ເຂົ້າຮ່ວມ.

ໃນກອງປະຊຸມ, ທ່ານ 
ແສງປະດິດ ສຸດນາມສຸລີນ ຮອງ
ເລຂາທິການ ໄດ້ຂຶ້ນຜ່ານບົດ
ລາຍງານ ການເຄື່ອນໄຫວຈັດ
ຕັ້ງປະຕິບັດວຽກງານ ປະຈໍາປີ 
2021 ແລະ ທິດທາງແຜນການ 
ປະຈໍາປີ 2022 ຂອງຄະນະເລ
ຂາທິການ ສພຂ ເຊິ່ງໄດ້ຍົກໃຫ້
ເຫັນຜົນງານດ້ານດີທ່ີພ້ົນເດ່ັນ 
ເປັນຕ້ົນແມ່ນຖືເອົາວຽກງານ
ການເມືອງ-ແນວຄິດ ເປັນວຽກ
ສໍາຄັນ ແລະ ເອົາໃຈໃສ່ໃນສຶກ
ສາອົບຮົມ ໃຫ້ແກ່ຖັນແຖວພະ
ນັກງານ-ລັດຖະກອນ ຢ່າງປົກ
ກະຕິຕ່ໍເນື່ອງດ້ວຍຫລາຍຮູບ
ການ ເຊັນ່ ຜາ່ນກອງປະຊມຸປະຈາໍ
ເດືອນຂອງຄະນະເລຂາທິການ, 
ກອງປະຊຸມບັນດາອົງການຈັດ
ຕັ້ງມະຫາຊົນ, ປາຖະກະຖາວັນ

ສໍາຄັນຕ່າງໆ ຂອງພັກ-ຂອງ
ຊາດ, ເປັນເຈົ້າການຈັດຕັ້ງປະ
ຕິບັດພາລະບົດບາດ, ສິດ ແລະ 
ໜ້າທ່ີຂອງຕົນໃນການເປັນເສ
ນາທິການໃຫ້ ສພຂ, ຄະນະປະ
ຈໍາ ສພຂ ແລະ ຄະນະສະມາຊິກ
ສະພາແຫ່ງຊາດປະຈໍາເຂດເລືອກ
ຕັ້ງ ໃນການຄົ້ນຄ້ວາ-ສັງລວມ
ເນື້ອໃນ; ຄຸ້ມຄອງວຽກງານບໍລິ
ຫານ-ການເງິນ, ວຽກງານຈັດ
ຕັ້ງ-ກວດກາ, ວຽກງານຂໍ້ມູນ
ຂ່າວສານ ແລະ ວຽກງານອື່ນໆ
ຕາມການມອບໝາຍຂອງຄະ
ນະປະຈໍາ ສພຂ.

ຈາກນັ້ນ, ກອງປະຊຸມ
ຍັງໄດ້ຮັບຟັງບົດສະຫລຸບຕີລາ
ຄາການກະກຽມ ແລະ ດຳເນີນ
ກອງປະຊຸມສະໄໝສາມັນເທ່ືອ
ທີ 2 ຂອງ ສພຂ ຊຸດທີ II. ພ້ອມ
ກັນນັ້ນ, ຜູ້ເຂົ້າຮ່ວມກອງປະຊຸມ
ກໍໄດ້ແລກປ່ຽກປະກອບຄຳຄິດ
ຄໍາເຫັນ ດ້ານຂ້ໍຄົງຄ້າງ ເພື່ອທີ່
ຈະຕ້ອງໄດ້ແກ້ໄຂໃນຕໍ່ໜ້າ.

ຕອນທ້າຍ, ທ່ານ ນາງ 
ມີນາພອນ ໄຊສົມພູ ໄດ້ມີຄຳ
ເຫັນໂອ້ລົມ ເຊິ່ງທ່ານໄດ້ສະ
ແດງຄວາມຍ້ອງຍໍຊົມເຊີຍ ຄະ
ນະເລຂາທິການ ທີ່ໄດ້ເອົາໃຈ
ໃສ່ປະ ຕິບັດໜ້າ ທ່ີວຽກງານ 
ຕາມພາລະບົດບາດ ແລະ ສິດ, 
ໜ້າທ່ີຕາມທ່ີກຳນົດໄວ້ໃນກົດ
ໝາຍ ເຊິ່ງສາມາດຍາດໄດ້ຜົນ
ສຳເລັດໃນຫລາຍໆດ້ານ, ຄຽງ
ຄູ່ກັບຜົນສໍາເລັດຍັງຈະຕ້ອງໄດ້
ເອົາໃຈໃສ່ສືບຕໍ່ເພີ່ມທະວີ ວຽກ
ງານບໍາລຸງຍົກລະດັບສ້າງ ແລະ 
ສຶກສາອົບຮົມນໍາພາການເມືອງ-
ແນວຄິດ ໃຫ້ແກ່ສະມາຊິກພັກ, 
ພະນັກງານ-ລັດຖະກອນຂອງ 

v  ລູກຫລາຍຄົນແມ່ລ້ຽງ    ພຽນພໍ່າແພງຖະໜອມ
ແມ່ຮັກຫອມສະເໝີຕາ     ຢູ່ຄອຍປະຄອງເຈົ້າ
ຍາມລູກເຫງ ົາຫິວໄຫ້     ກັງວົນໃຈແມ່ເປັນຫ່ວງ
ລູກປຽບດວງພະເນດເນື້ອ    ສອງກໍ້າໜ່ວຍຕາ…ແມ່ນາ!
v  ພາລະໜັກໜ່ວງນ້າວ    ເທທັ່ງໂທມມາ
ເຝົ້າເບິ່ງແຍງບຸດຕາ     ເມື່ອຍາມຍັງນ້ອຍ
ແມ່ບໍ່ພອຍພາງໜ້າ     ທາລະກາລູກອ່ອນ
ນໍ້ານົມຫວານຕ່ອນຊີ້ນ     ປາປ້ອນອິ່ນອອຍ
v  ຍາມລູກຫງອຍຫງ່ວມເສົ້າ    ຄຽງອຸ່ນປະໂລມຂວັນ
ຍາມລູກຄວນຄາງຂົມ     ແມ່ຕົມຕາມແຄ້ນ
ຍາມລູກແຄນເຄືອງໄຂ້     ຫວັດໄອເປັນປ່ວຍ
ແມ່ຫົນຫວຍກວ່າເຈົ້າ     ຫລາຍເທົ້າທັ່ງທວງ…ລູກເອີຍ!
v  ແມ່ຮັກຫວງຫ່ວງແກ້ວ    ແນວໜໍ່ຊີວາວັນ
ແມ່ບໍ່ຫັນເຫເຫີນ     ລ່ວງເກີນໄກເຈົ້າ
ເອົາຊີວັງປະຄອງຕຸ້ມ     ຂວັນແພງແກ້ວແມ່
ຄອຍດູແລລໍ່າລ້ຽງ     ສະເໝີໜ້າພໍ່າຕາ
v  ຍຸງບິນມາແມ່ປ້ອງ     ມືໄລ່ຕົບໜີ
ມົດບໍ່ມີມາຕອມ     ແມ່ຊອມແຊມໃກ້
ຊຸມໝູ່ແມງໄຮຮີ້ນ     ເຫີນໜີບິນພ່າຍ
ແມ່ຄຽງກາຍນັ່ງເຝົ້າ     ອອຍເວົ້າອ່ອນຫວານ
v  ຫລາຍປີນານໃຫຍ່ກ້າວ    ເກີນແກ່ນຈະເລີນໄວ
ແມ່ຫ່ວງໄຍຍັງເດີມ     ສົ່ງເສີມຮຽນຮູ້
ຫາເງິນຊູໜູນເຈົ້າ     ຮຽນສູງສົມໄຝ່
ຫວັງໄດ້ພາເພິ່ງຊົ້ນ     ຍາມເຖົ້າແກ່ຊະລາ…ນີ້ແລ້ວ!
v ເງິນຄວ່າຫາສົ່ງໃຫ້     ຂາຍໄກ່ໂຮມແຮ
ແມ່ສູ້ທົນແພງອອມ     ຫໍ່ໂທມທອມໄວ້
ເດີນດັນແດນໄກໃກ້     ຄອນກະບຸງຫາບກະຕ່າ
ຫາເງິນຝົນຜ່າຮ້ອນ     ໂຮມທ້ອນສົ່ງເຖິງ
v ເຫິງນານເດີນຮອດບັ້ນ    ລູກຮໍ່າຮຽນຈົບ
ແມ່ພົບພານຄວາມທຸກ     ອັ່ງອຸກອົນເອົ້າ
ອະນິດຈາຄວາມເສົ້າ     ມຶນເມົາມ້ອຍມິ່ງ
ຄີງຮ່າງເພຍອ່ອນລ້າ     ຜະຫວາຮ້ອນຮໍ່າຮອນ…ແມ່ເດ
v  ລູກຖ່າຍຖອນບ່າຍບ້ຽວ    ປະປ່ຽວພອຍໄກ
ໄດ້ການງານເງິນສູງ     ດຸ່ງລາເລີຍແລ້ວ
ລືມໜໍ່ແນວລົງໄດ້     ເວໄວເບນບ່ຽງ
ສຽງແມ່ຄວນນັ່ງສະອື້ນ     ຝືນກັ້ນອັ່ງລະທົມ
v  ປະແມ່ຂົມຂື່ນແຄ້ນ     ລະກຳແກ່ນຊວງໃນ
ນໍ້າຕາໄຫລລິນນອງ     ຫລັ່ງລົງຮຳແກ້ມ
ແນມຫາທອງຄຳແກ້ວ     ສາຍໃຈລູກແມ່
ລູກຊ່າງແປປ່ຽນປີ້ນ     ລືມສິ້ນບໍ່ອ່າວຫາ…ແມ່ນໍ
v  ດຽວນີ້…ແມ່ໂຮຍແຮງອ່ອນລ້າ   ຫລັງກົ່ງຜົມຂາວ
ເຖົ້າຊະລານອນໂຊມ     ຈົ່ມນຳຄອຍມື້
ຫລືລືມຄຸນເຄີຍລ້ຽງ     ຫາຍສູນສ້ຽງເປົ່າ
ຕາແມ່ມົວມືດເມົ້າ     ເງ ົາແຈ້ງເບິ່ງບໍ່ເຫັນ…ລູກເອີຍ!
v  ວັນເວັນຄືນລ່ວງຂ້າມ    ໝູນປ່ຽນວຽນໄປ
ໃຈໝົ່ນໝອງມຶນຊາ     ຫລ່າເຫລືອງນອນແລ້ງ
ກາຍອ່ອນເພຍຜອມແຫ້ງ    ບຸດຕາແພງລູກບໍ່ຮໍ່າ
ປະແມ່ຄອຍລໍ່າຄ້ອຍ     ຫາຍຈ້ອຍບໍ່ຫ່ວງນຳ…ແມ່ນໍ!

ບົດບາດຂອງແມ່ຍິງໃນການ
ພັດທະນາ ກ່ຽວພັນໂດຍກົງກັບເປົ້າ
ໝາຍຂອງການພັດທະນາເສດຖະກິດ 
ແລະ ສັງຄົມ ຢ່າງກວ້າງຂວາງ ແລະ 
ເປັນພື້ນຖານ ເພື່ອພັດທະນາທຸກໆສັງ
ຄົມ; ການພັດທະນາ ໝາຍເຖິງການ
ພັດທະນາທັງໝົດ ລວມທັງການພັດ
ທະນາທາງດ້ານການເມືອງ, ເສດຖະ
ກິດ ແລະ ດ້ານອື່ນໆຂອງຊີວິດມະນຸດ 
ຄວນມີການຊັກນຳໃຫ້ຈັດຫາວິທີການ
ຕ່າງໆເພື່ອໃຫ້ແມ່ຍິງ ໂດຍສະເພາະ
ແມ່ຍິງທີ່ຍາກຈົນ ຫລື ຂາດແຄນມີ
ຄວາມສາມາດຮຽກຮ້ອງ, ໄດ້ຮັບຜົນ
ສຳເລັດ, ນຳໃຊ້ ແລະ ອ້າງສິດ ກ່ຽວ
ກັບຄວາມສະເໝີພາບໃນການກຳໂອ
ກາດດ້ານຕ່າງໆ ໃຫ້ຫລາຍຂຶ້ນເລ້ືອຍໆ 
ເວ້ົາລວມຍ່ິງມີແມ່ຍິງທ່ີສາມາດເຂ້ົາ
ຮ່ວມໃນກິດຈະການຂອງສັງຄົມໄດ້ 
ໃນຖານະເປັນຕົວແທນເອກະລາດ
ທາງດ້ານກົດໝາຍ ຍິ່ງຈະເປັນການ
ປະກອບສ່ວນໃຫ້ຄວາມຮັບຮູ້ຄວາມ

[qf[kfc,jpy’.odkorafmtok
# ຜູ້ອື່ນ

ຮັບຮູ້ກ່ຽວກັບສິດສະເໝີພາບຂອງ
ແມ່ຍິງໃນສັງຄົມໄດ້ຮັບການປະຕິບັດ
ໃນພາກຕົວຈິງເປັນຂັ້ນໆໄປ ການ
ພັດທະນາຕ້ອງມີມິຕິທາງສິນລະທຳ
ປະກອບພ້ອມ ເພື່ອຮັບປະກັນວ່າມີ
ຄວາມຍຸຕິທຳຢ່າງແທ້ຈິງ, ຕອບສະ
ໜອງຕໍ່ຄວາມຕ້ອງການ, ສິດທິຂອງ
ບຸກຄົນ ຄວນນຳເອົາວິທະຍາສາດ 
ແລະ ເຕັກໂນໂລຊີມາໝູນໃຊ້ພາຍ
ໃນຂອບເຂດເສດຖະກິດ ແລະ ສັງ
ຄົມ ທີ່ຮັບປະກັນໄດ້ວ່າສິ່ງແວດລ້ອມ 
ຈະມີຄວາມປອດໄພສຳລັບທຸກຮູບ
ແບບການດຳລົງຊີວິດທ່ີມີຢູ່ໃນໂລກ
ຂອງພວກເຮົາ.

ການສົ່ງເສີມສິດຂອງແມ່ຍິງ 
ຈະສາມາດດຳເນີນໄດ້ຢ່າງເຕັມສ່ວນ 
ແລະ ມີປະສິດທິພາບ ໃນພາວະທີ່ມີ
ສັນຕິພາບ ແລະ ຄວາມໝັ້ນຄົງສາກົນ 
ເຊິ່ງໃນນັ້ນສາຍພົວພັນລະຫວ່າງປະ
ເທດຕ່າງໆ ຈະສະແດງອອກບົນພື້ນ
ຖານການເຄົາລົບສິດທິຕາມກົດໝາຍ
ຂອງທຸກປະເທດ ບໍ່ວ່າຈະເປັນປະເທດ
ນ້ອຍ ຫລື ໃຫຍ່ ແລະ ບໍ່ວ່າເຊື້ອຊາດ

ໃດ ທີ່ມີການປະຕິບັດສິດໃນການກຳ
ນົດໂຊກຊາຕາຂອງຕົນເອງ ກໍຄືເອກະ
ລາດ ອະທິປະໄຕ ຜືນແຜ່ນດິນອັນຄົບ
ຖ້ວນ ແລະ ສິດໃນການມີຊີວິດຢູ່
ໃນສັນຕິພາບ ພາຍໃນເຂດແດນແຫ່ງ
ຊາດຂອງຕົນ.

ການໃຫ້ແມ່ຍິງປະກອບສ່ວນ
ເຂົ້າໃນການພັດທະນາ ແລະ ເສີມສ້າງ
ສັນຕິພາບ ກໍຄືການສົ່ງເສີມໃຫ້ແມ່ຍິງ
ມີຄວາມສະເໝີພາບກັບເພດຊາຍນັ້ນ 
ຕ້ອງນຳໃຊ້ຍຸດທະສາດ ແລະ ມາດຕະ
ການຕ່າງໆ ທີ່ກ່ຽວພັນເຖິງຫລາຍດ້ານ 
ເປັນທິດທາງໃຫ້ປະຊາຊົນປະຕິບັດ; 
ຍຸດທະສາດເຫລົ່ານີ້ຕ້ອງອີງໃສ່ການ
ພັດທະນາ ແລະ ການນຳໃຊ້ຊັບພະຍາ
ກອນມະນຸດ ໃຫ້ນັບມື້ສູງຂຶ້ນສູ່ລະດັບ
ສູງ ໂດຍແນໃສ່ສົ່ງເສີມຄວາມສະເໝີ
ພາບ ແລະ ການພັດທະນາສັງຄົມ 
ແລະ ກຸ່ມຄົນຕ່າງໆຢ່າງຕໍ່ເນືອງ.

ຄັດຈາກ: ສົນທິສັນຍາ ວ່າ
ດ້ວຍການລົບລ້າງທຸກຮູບການຈຳ
ແນກຕໍ່ແມ່ຍິງ ປີ 1998.

# ສາວແວ່ນ

ອັນຕະລາຍຈາກການກິນສົ້ມ 
ເມື່ອປຽບ ທຽບ ໃສ່ອັນຕະລາຍຈາກ
ການກິນຫວານ ແລະ ອັນຕະລາຍ
ຈາກການກິນເຄັມ ຖືວ່າບໍ່ຮ້າຍແຮງ
ຫລາຍປານໃດ ແຕ່ ຖ້າ ກິນ ສົ້ມ ຫລາຍ
ເກີນ ໄປ ກໍ ບ່ໍ ດີ ຕ່ໍ ຮ່າງກາຍ ເຊ່ັນດຽວ ກັນ; 
ຄວາມສົ້ມມີສອງປະເພດຄື: ຄວາມ
ສົ້ມຈາກການສັງເຄາະ ແລະ ຄວາມ
ສົ້ມຈາກຜັກ ແລະ ໝາກໄມ້.

- ຄວາມສົ້ມຈາກການສັງ
ເຄາະ: ໃນນ້ຳສົ້ມສາຍຊູມີສ່ວນປະ
ກອບສຳຄັນແມ່ນ Glacial Acetic 

Acid ເຊິ່ງເປັນສານທີ່ກໍ່ໃຫ້ເກີດ
ຄວາມສົ້ມ ຫລື ເອີ້ນວ່າ “ກົດຊີຕິກ” 
ໃຫ້ຄວາມສົ້ມແທນໝາກນາວ ຖ້າ
 ກິນ ໃນ ປະລິມານ ເລັກນ້ອຍ ກໍ ບ່ໍເປັນ
ຫຍັງ ແຕ່ ຖ້າ ກິນ ປະລິມານ ຫລາຍ ຈະ
ພົບວ່າມີຜົນອັນຕະລາຍຕໍ່ຮ່າງກາຍ.

- ຄວາມສົ້ມຈາກຜັກ ແລະ 

ໝາກໄມ້ ແມ່ນຄວາມສົ້ມຈາກໝາກ
ໄມ້ຕ່າງໆເຊັ່ນ: ໝາກນາວ, ໝາກ
ມ່ວງ, ໝາກຂາມ, ໝາກຍົມ, ໝາກ
ນັດ... ຈະບໍ່ເປັນອັນຕະລາຍຫລາຍ.

+ ປະໂຫຍດຂອງການກິນສ້ົມ.
- ແກ້ໄອ-ເຈັບຄໍ ໂດຍໃຊ້

ໝາກນາວ 3 ໜ່ວຍປະສົມກັບນໍ້າເຜິ້ງ 
1 ບ່ວງ ຈະຊ່ວຍແກ້ອາການໄອ ແລະ 
ເຈັບຄໍໄດ້ດີ ເພາະສາມາດຊ່ວຍບັນເທົາ
ອາການໄອ ແລະ ນໍ້າເຜິ້ງບັນເທົາອາ
ການເຈັບຄໍໄດ້.

- ປ້ອງກັນການເປັນຫວັດ 
ໝາກນາວອຸດົມໄປດ້ວຍວິຕາມິນຊີ 
ແລະ ຖ້າກິນເປັນປະຈຳຈະຊ່ວຍບັນ
ເທົາ ຫລື ປ້ອງກັນການເປັນຫວັດໄດ້.

- ກະຕຸ້ນການຍ່ອຍອາຫານ
- ຊວ່ຍບນັເທົາອາການຫິວນໍາ້
+ ອັນຕະລາຍຂອງການກິນ

ສົ້ມ.

- ທຳລາຍແຂ້ວ ເພາະກົດທີ່
ມີໃນອາຫານສົ້ມຈະໄປທຳຮ້າຍແຂ້ວ
ເທື່ອລະນ້ອຍ ເຮັດໃຫ້ແຂ້ວຫ້ຽນ ທັງ
ແຂ້ວເທິງ ແລະ ແຂ້ວລຸ່ມ ເຮັດໃຫ້
ເກີດອາການເຂັດແຂ້ວ ແລະ ເຮັດໃຫ້
ການອັດແຂ້ວມີຄວາມຫຍຸ້ງຍາກ ເພາະ
ມີຕ້ອງໃຊ້ເວລາ ແລະ ຄ່າໃຊ້ຈ່າຍຫລາຍ.

- ຖອກທ້ອງ: ການກິນອາ
ຫານທີ່ມີລົດຊາດສົ້ມຫລາຍ ມັກຈະ
ເຮັດໃຫ້ຖອກທ້ອງ, ຮ້ອນໃນ ແລະ 
ລະບົບນໍ້າເຫລືອງໃນຮ່າງກາຍມີບັນ
ຫາ ຈຶ່ງເຮັດບາດແຜນານຫາຍດີ.

+ ກະດູກຜ່ອຍ: ຄວາມສົ້ມ
ທີ່ໄດ້ຈາກນ້ຳສົ້ມສາຍຊູ ເຖິງວ່າມັນ
ຈະຊ່ວຍກໍາຈັດກິ່ນຄາວປາ ແລະ ຫລຸດ
ເຊື້ອແບັກທີເລຍໃນອາຫານ ແຕ່ຖ້າ
ກິນຫລາຍເກີນໄປ ຈະເປັນອັນຕະລາຍ
ຕໍ່ກະດູກໄດ້.

 ຄັດໂດຍ: ສ.ສາຍນໍ້າທາ

 ກົດໝາຍວ່າດ້ວຍການໃຫ້ວັກຊີນກັນພະຍາດ

1. ກັບນິລະໄພ ໝາຍເຖິງກັບເຈ້ຍແຂງສະເພາະ ທີ່ໃຊ້ບັນຈຸເຊີ

ແຣງ ແລະ ເຂັມສັກຢາທີ່ໄດ້ຖືກນໍາໃຊ້ແລ້ວ ເພື່ອປ້ອງກັນບໍ່ໃຫ້ເຂັມປັກ

ຄົນ, ສັດ, ປົນເປື້ອນສິ່ງແວດລ້ອມ ແລະ ແພ່ເຊື້ອພະຍາດ;

2. ກຸ່ມເປົ້າໝາຍ ໝາຍເຖິງກຸ່ມຄົນ ທີ່ຢູ່ໃນເກນອາຍຸ ແລະ ກຸ່ມ

ຄົນໃນເຂດທີ່ມີຄວາມສ່ຽງ ທີ່ກະຊວງສາທາລະນະສຸກ ໄດ້ກໍານົດໃນແຕ່ລະ

ໄລຍະ ເຊິ່ງຈະຕ້ອງໄດ້ຮັບວັກຊີນກັນພະຍາດໃດໜຶ່ງສະເພາະ.

ສາທາລະນະລັດ ປະຊາທິປະໄຕ ປະຊາຊົນລາວ
ສັນຕິພາບ ເອກະລາດ ປະຊາທິປະໄຕ ເອກະພາບ ວັດທະນະຖາວອນ

ສະພາແຫ່ງຊາດ         ເລກທີ  75  /ສພຊ
       ນະຄອນຫຼວງວຽງຈັນ, ວັນທີ 26 ທັນ ວາ 2019

ກົດ ໝາຍ
ວ່າ ດ້ວຍການຟື້ນຟູ ແລະ  ການລົ້ມ ລະ ລາຍ

ຂອງວິສາຫະກິດ (ສະບັບປັບປຸງ)

ພາກ ທີ I 
 ບົດ ບັນ ຍັດ ທົ່ວ ໄປ

ມາດຕາ 1 ( ປັບ ປຸງ)  ຈຸດ ປະ ສົງ
ກົດໝາຍສະບັບນີ້ ກຳນົດຫຼັກການ, ລະບຽບການ ແລະ ມາດຕະການ 

ກ່ຽວກັບການຟື້ນຟູ ແລະ ການລົ້ມລະລາຍ ຂອງວິສາຫະກິດ  ເພື່ອແກ້ໄຂວິສາ
ຫະກິດທີ່ຢູ່ໃນສະພາວະລົ້ມລະລາຍ ຫຼື ໃກ້ຈະຢູ່ໃນສະພາ ວະລົ້ມລະລາຍ ໃຫ້ມີ 
ຄວາມເປັນເອກະພາບ, ຖືກຕ້ອງ ແລະ ວ່ອງໄວ, ຮັບປະກັນປົກປ້ອງຜົນປະໂຫຍດ
ອັນຊອບທຳຂອງເຈົ້າໜີ້, ວິສາຫະກິດລູກໜີ້ ແລະ ບຸກຄົນອື່ນທີ່ກ່ຽວຂ້ອງ, ສ້າງ
ຄວາມເຊື່ອໝັ້ນແກ່ລະບົບສິນເຊື່ອ ແນໃສ່ຮັກສາຄວາມໝັ້ນຄົງຂອງລະບົບເສດ
ຖະກິດ, ສ້າງເງື່ອນໄຂແກ່ການດຳເນີນທຸລະກິດ ແລະ ການລົງທຶນ, ປະກອບສ່ວນ
ເຂົ້າໃນການພັດທະນາເສດຖະກິດ-ສັງຄົມຂອງຊາດ.
ມາດຕາ 2 ( ໃໝ່) ການ ຟື້ນຟູ ແລະ ການລົ້ມ ລະ ລາຍຂອງວິ ສາ ຫະ ກິດ 

ການ ຟື້ນ ຟູ ວິ ສາ ຫະ ກິດ ແມ່ນການແກ້ໄຂວິສາຫະກິດທີ່ກຳລັງປະສົບ
ຄວາມຫຍຸ້ງຍາກທາງດ້ານການເງິນ ຊຶ່ງບໍ່ ສາ ມາດຊຳ ລະ ໜີ້ສິນ   ໂດຍມີການຮ້ອງ
ຂໍຂອງວິສາຫະກິດລູກໜີ້ ເພື່ອໃຫ້ໂອກາດສືບຕໍ່ດຳເນີນທຸລະກິດຂອງຕົນ ຕາມ
 ການ ຕົກ ລົງ ຂອງກອງ ປະ ຊຸມ ເຈົ້າ ໜີ້ ຊຶ່ງສານ  ໄດ້  ຮັບ ຮອງ ເອົາ.

ການລົ້ມ ລະ ລາຍຂອງວິສາຫະກິດ ແມ່ນການແກ້ໄຂວິສາຫະກິດ ທີ່ກຳ
ລັງປະສົບຄວາມຫຍຸ້ງຍາກທາງດ້ານການເງິນ ຊຶ່ງບໍ່ ສາ ມາດຊຳ ລະ ໜີ້ສິນ     ເມື່ອ
ເຖິງກຳນົດເວລາ ໂດຍມີການຮ້ອງຂໍຂອງວິສາຫະກິດ ຫຼື ຮ້ອງຟ້ອງຂອງເຈົ້າໜີ້
ເພື່ອໃຫ້ສານຕັດສີນລົ້ມລະລາຍ.
ມາດຕາ 3 (ໃໝ່) ການອະທິບາຍ ຄຳ ສັບ

 ຄຳສັບ ທີ່ ນຳໃຊ້ ໃນ ກົດ ໝາຍສະ ບັບ ນີ້  ມີ ຄວາມ ໝາຍ ດັ່ງ ນີ້:
1.  ວິ ສາ ຫະ ກິດ ໝາຍ ເຖິງ  ວິສາຫະກິດສ່ວນບຸກຄົນ,  ວິສາຫະກິດຮຸ້ນ

ສ່ວນ, ບໍລິສັດຈຳກັດ, ບໍ ລິສັດມະຫາຊົນ ແລະ ວິສາຫະກິດຂອງລັດ ລວມທັງ
ສະຫະກອນ ທີ່ສ້າງຕັ້ງຂຶ້ນຢ່າງຖືກຕ້ອງຕາມກົດໝາຍ; 

2. ວິສາຫະກິດຂະໜາດນ້ອຍ ໝາຍເຖິງ ຫົວໜ່ວຍທຸລະກິດທີ່ໄດ້ຂຶ້ນ
ທະບຽນ ຊຶ່ງໄດ້ຈັດແບ່ງຕາມຂະແໜງທຸລະກິດ ໂດຍມີຈຳນວນແຮງງານ, ມູນ
ຄ່າຊັບສິນ ຫຼື ລາຍຮັບທຸລະກິດປະຈຳປີ ຕາມທີ່ໄດ້ກຳນົດໄວ້ໃນລະບຽບການ;

3. ຈຸນລະວິສາຫະກິດ ໝາຍເຖິງ ວິສາຫະກິດຂະໜາດນ້ອຍສຸດຂອງ
ຂະແໜງການຜະລິດ, ການຄ້າ ແລະ ການບໍລິການ ໂດຍມີແຮງງານ, ມູນຄ່າຊັບ
ສິນ ຫຼື ລາຍຮັບທຸລະກິດປະຈຳປີ ຕາມທີ່ໄດ້ກຳນົດໄວ້ໃນລະບຽບການ;

4. ວິສາຫະກິດທ່ີຢູ່ໃນສະພາ ວະ ລົ້ມ ລະ ລາຍ ໝາຍເຖິງ ວິສາຫະກິດ ທີ່
ກຳລັງປະສົບຄວາມຫຍຸ້ງ ຍາກທາງດ້ານການເງິນ ຊຶ່ງບໍ່ ສາ ມາດຊຳ ລະ ໜີ້ສິນ  ຂອງ
 ຕົນ    ເມື່ອເຖິງກຳນົດເວລາ; 

5. ວິສາຫະກິດທ່ີໃກ້ຈະຢູ່ໃນສະພາວະລົ້ມລະລາຍ ໝາຍເຖິງ ວິສາຫະ
ກິດທີ່ຍັງບໍ່ທັນຢູ່ໃນສະ ພາວະລົ້ມລະລາຍ ແຕ່ວິສາຫະກິດດັ່ງກ່າວ ຮູ້ວ່າຕົນມີ
ຄວາມຫຍຸ້ງຍາກທາງດ້ານການເງິນ ຈະບໍ່ສາມາດໃຊ້ແທນໜີ້ສິນ ແລະ ຈະຢູ່ໃນ
ສະພາວະລົ້ມລະລາຍໃນອະນາຄົດອັນໃກ້;

6. ວິສາຫະກິດລູກ ໜີ້ ໝາຍ ເຖິງ   ວິ ສາ ຫະ ກິດ ທີ່ ຖືກ ຮ້ອງ ຟ້ອງ  ຫຼື     ຮ້ອງ 
ຂໍດ້ວຍຕົນ ເອງ ໃຫ້ສານພິຈາລະນາການຟື້ນຟູ ຫຼື ການລົ້ມ ລະ ລາຍ;

7. ລູກໜີ້ ໝາຍເຖິງ ບຸກຄົນ, ນິຕິບຸກຄົນ ຫຼື ການຈັດຕັ້ງ ມີພັນທະຊຳ
ລະໜີ້ດ້ວຍ  ເງິນ, ຊັບ ສິ່ງ ຂອງ ຫຼື ພັນທະອື່ນ ໃຫ້ ແກ່ ເຈົ້າ ໜີ້; 

8. ເຈົ້າ ໜີ້ ໝາຍ ເຖິງ  ບຸກຄົນ, ນິຕິບຸກຄົນ ຫຼື ການຈັດຕັ້ງ ທີ່ມີສິດ
ທວງໃຫ້ລູກໜີ້ ຊຳລະໜີ້ ຫຼື ປະຕິບັດພັນທະອື່ນໃດໜຶ່ງ. ເຈົ້າໜີ້ ປະກອບດ້ວຍ 
ເຈົ້າໜີ້ທີ່ມີການຄໍ້າປະກັນ ແລະ ເຈົ້າໜີ້ທີ່ບໍ່ມີການຄໍ້າປະກັນ; 

9. ເຈົ້າໜີ້ທີ່ມີການຄໍ້າປະກັນ ໝາຍເຖິງ ຜູ້ ທີ່ມີສິດທວງ ຊຶ່ງສິດທວງ
ດັ່ງກ່າວ ໄດ້ຮັບການຄໍ້າປະກັນການໃຊ້ແທນໜີ້ສິນ ດ້ວຍຫຼັກຊັບຄໍ້າປະກັນ ຫຼື 
ຄໍ້າປະກັນດ້ວຍຮູບການອື່ນ;

10. ເຈົ້າໜີ້ທີ່ບໍ່ມີການຄໍ້າປະກັນ ໝາຍເຖິງ  ຜູ້ທີ່ມີສິດທວງ  ແຕ່ສິດ
ທວງດັ່ງກ່າວ ບໍ່ໄດ້ຮັບການ ຄໍ້າປະກັນການຊຳລະໜີ້;

 11. ໜັງສືຊີ້ແຈງຊັບສິນ ແລະ ໜີ້ສິນ ໝາຍເຖິງ ເອກະສານທີ່ວິສາ

ຫະກິດລູກໜີ້ ສ້າງຂຶ້ນໃນເວລາມີການຮ້ອງຟ້ອງ ຫຼື ຮ້ອງຂໍໃຫ້ສານພິຈາລະນາ
ການຟື້ນຟູ ຫຼື ການລົ້ມລະລາຍຂອງວິສາຫະກິດ ເພື່ອອະທິບາຍ, ຊີ້ແຈງກ່ຽວ
ກັບສະພາບການດຳເນີນທຸລະກິດ, ຊັບສິນ ແລະ ໜີ້ສິນຂອງວິສາຫະກິດຕົົນ;

12. ສິດທວງ ໝາຍເຖິງ ສິດຂອງຝ່າຍໜຶ່ງ ຊຶ່ງຮຽກຮ້ອງໃຫ້ອີກຝ່າຍ
ໜຶ່ງ ປະຕິບັດພັນທະຂອງຕົນ ຕາມສັນຍາ ຫຼື ກົດໝາຍ;

13. ການຄອບຄອງໂດຍວິສາຫະກິດລູກໜີ້ (Debtor in Posses-

sion-DIP) ໝາຍເຖິງ   ວິສາຫະກິດລູກໜີ້ ທີ່ສືບຕໍ່ບໍລິຫານວິສາຫະກິດຂອງ
ຕົນ ຕາມການອະນຸຍາດຂອງສານ ບົນພື້ນຖານການເຫັນດີຂອງກອງປະຊຸມເຈົ້າ
ໜີ້ ແຕ່ຢູ່ພາຍໃຕ້ການຄວບຄຸມ ແລະ ຄຸ້ມຄອງຂອງຜູ້ຄວບຄຸມຊັບສິນ;

14. ການລົ້ມລະລາຍຂ້າມແດນ ໝາຍເຖິງ ການດຳເນີນຄະດີລົ້ມລະ
ລາຍຕໍ່ວິສາຫະກິດຢູ່ປະ ເທດໜຶ່ງ ແຕ່ວິສາຫະກິດດັ່ງກ່າວ ມີການດຳເນີນທຸລະ
ກິດ ຫຼື ຊັບສິນຢູ່ປະເທດອື່ນ;

15. ຜູ້ ບໍ ລິ ຫານ ໝາຍ ເຖິງ ຄະ ນະ ອຳ ນວຍ ການ ແລະ/ຫຼື ຜູ້ ຈັດ ການ 
ຂອງວິ ສາ ຫະ ກິດ ລູກ ໜີ້;

16. ພາກສ່ວນທີ່ກ່ຽວຂ້ອງ ໝາຍເຖິງ ເຈົ້າໜີ້,  ວິສາຫະກິດລູກໜີ້, ຜູ້
ຄວບຄຸມຊັບສິນ ແລະ ອົງການຈັດຕັ້ງຂອງລັດທີ່ກ່ຽວຂ້ອງກັບການຟື້ນຟູ ຫຼື ລົ້ມ
ລະລາຍຂອງວິສາຫະກິດ.
ມາດຕາ 4 (ໃໝ່) ນະໂຍບາຍຂອງລັດກ່ຽວກັບການຟື້ນຟູ ແລະ ການລົ້ມລະ
ລາຍຂອງວິສາຫະກິດ

ລັດ ຊຸກຍູ້ ແລະ ສົ່ງເສີມ ການແກ້ໄຂວິສາຫະກິດທີ່ຢູ່ໃນສະພາວະລົ້ມ
ລະລາຍ ຫຼື ໃກ້ຈະຢູ່ໃນສະ ພາວະລົ້ມລະລາຍ ດ້ວຍການສ້າງກົນໄກ ແລະ ອຳ
ນວຍຄວາມສະດວກ ໃຫ້ວິສາຫະກິດດັ່ງກ່າວ ສາມາດຟື້ນຟູ ຫຼື ລົ້ມລະລາຍ ຖືກ
ຕ້ອງຕາມກົດໝາຍ ແລະ ມີປະສິດທິພາບ.

ລັດ ເອົາໃຈໃສ່ ປົກປ້ອງສິດ ແລະ ຜົນປະໂຫຍດອັນຊອບທຳຂອງ  ເຈົ້າ 
ໜີ້, ວິ ສາ ຫະ ກິດລູກ ໜີ້, ຜົນປະໂຫຍດຂອງລັດ ແລະ ບຸກຄົນອື່ນ ທີ່ກ່ຽວຂ້ອງ
ໃນການຟື້ນຟູ ຫຼື ລົ້ມລະລາຍຂອງວິສາຫະກິດ.  
ມາດຕາ 5 (ໃໝ່) ຫຼັກ ການກ່ຽວ ກັບການຟື້ນຟູ ແລະ ການລົ້ມ ລະ ລາຍ ຂອງວິ 
ສາ ຫະ ກິດ

ການຟື້ນຟູ ແລະ ການລົ້ມລະລາຍຂອງວິສາຫະກິດ ໃຫ້ປະຕິບັດຕາມ
ຫຼັກການ ດັ່ງນີ້:

1. ນຳໃຊ້ການຟື້ນຟູ ຫຼື ການລົ້ມລະລາຍຂອງວິສາຫະກິດ ເປັນທາງ
ເລືອກໃນການແກ້ໄຂ;

2. ຮັບປະກັນການປະຕິບັດຕໍ່ເຈົ້າໜີ້ ຢ່າງເປັນທໍາ ແລະ ໄດ້ຮັບການໃຊ້
ແທນໜີ້ສິນ ຕາມກົດໝາຍ;

3. ກວດກາ ແລະ ຄວບຄຸມຊັບສິນຂອງວິສາຫະກິດລູກໜີ້ ຢ່າງຖືກ
ຕ້ອງ ແລະ ຄົບຖ້ວນ ຕາມກົດໝາຍ ພ້ອມທັງຮັບປະກັນການປະມູນຂາຍ ແລະ 
ໂອນຊັບສິນ ຕາມມູນຄ່າຕະຫຼາດ ໃນແຕ່ລະໄລຍະ;

4. ຮັບປະກັນຄວາມໂປ່ງໃສ, ຍຸຕິທຳ, ຖືກຕ້ອງຕາມກົດໝາຍ, ວ່ອງ
ໄວ ແລະ ມີປະສິດທິຜົນ;

5. ຮັບປະກັນການເຂົ້າຮ່ວມຂອງທຸກພາກສ່ວນທີ່ກ່ຽວຂ້ອງ ແລະ ເປີດ
ເຜີຍຕໍ່ສາທາລະນະ, ຍົກເວັ້ນຂໍ້ມູນທີ່ເປັນຄວາມລັບ.
ມາດຕາ 6 ( ປັບ ປຸງ) ຂອບເຂດການນຳໃຊ້ກົດໝາຍ

ກົດໝາຍສະບັບນີ້ ນຳໃຊ້ສຳລັບ ວິສາຫະກິດທີ່ຢູ່ໃນສະພາວະລ້ົມລະ
ລາຍ ຫຼື ໃກ້ຈະຢູ່ໃນສະພາ ວະລົ້ມລະລາຍ ທີ່ສ້າງຕັ້ງຂຶ້ນຢ່າງຖືກຕ້ອງຕາມກົດ
ໝາຍຢູ່ ສປປລາວ ແລະ ຊັບສິນຂອງວິສາຫະກິດດັ່ງກ່າວ ທີ່ຢູ່ພາຍໃນ ຫຼື ຕ່າງ
ປະເທດ ລວມທັງ ບຸກຄົນ, ນິຕິບຸກຄົນ ຫຼື ການຈັດຕັ້ງ ທັງພາຍໃນ ແລະ ຕ່າງ
ປະເທດ ທີ່ກ່ຽວຂ້ອງກັບການຟື້ນຟູ ຫຼື ການລົ້ມລະລາຍຂອງວິສາຫະກິດຢູ່ 
ສປປລາວ.

ກົດໝາຍສະບັບນີ້ ບໍ່ນຳໃຊ້ສຳລັບການຟື້ນຟູ ຫຼື ການລົ້ມລະລາຍຂອງ 
ທະນາຄານທຸລະກິດ, ສະຖາບັນການເງິນຈຸລະພາກ ທີ່ຮັບເງິນຝາກ ແລະ ບໍລິສັດ
ປະກັນໄພ. 
ມາດຕາ 7 (ໃໝ່) ການຮ່ວມມືສາກົນ

ລັດ ສົ່ງເສີມການພົວພັນ, ຮ່ວມມືກັບ ຕ່າງປະເທດ, ພາກພື້ນ ແລະ ສາ
ກົນ ກ່ຽວກັບການຟື້ນຟູ ແລະ ການລົ້ມລະລາຍ ຂອງວິສາຫະກິດ ດ້ວຍການ
ແລກປ່ຽນບົດຮຽນ, ຂໍ້ມູນ ຂ່າວສານ, ເຕັກນິກ, ເຕັກໂນໂລຊີ, ການພັດທະນາ
ບຸກຄະລາກອນ ລວມທັງການດຳເນີນການລົ້ມລະລາຍຂ້າມແດນ ເພື່ອພັດທະນາ
ວຽກງານດັ່ງກ່າວ ໃຫ້ທັນສະໄໝ, ມີປະສິດທິພາບ ແລະ ປະຕິບັດສົນທິສັນຍາ 
ແລະ ສັນຍາສາກົນ ທີ່ ສປປ ລາວ ເປັນພາຄີ.

ພາກ ທີ II 
ການຮ້ອງຂໍຟື້ນຟູ, ການຮ້ອງຂໍ ຫຼື ຮ້ອງຟ້ອງລົ້ມລະລາຍ

ມາດຕາ 8 ( ປັບ ປຸງ) ຜູ້ມີສິດຮ້ອງຂໍຟື້ນຟູ ຫຼື ລົ້ມລະລາຍ
ຜູ້ມີສິດຮ້ອງຂໍ ໃຫ້ສານພິຈາລະນາການຟື້ນຟູ ຫຼື ການລົ້ມລະລາຍຂອງ

ວິສາຫະກິດ ມີ ດັ່ງນີ້:

1. ວິສາຫະກິດ ທີ່  ຢູ່ໃນ ສະພາ ວະ ລົ້ມ ລະ ລາຍ ຫຼື ໃກ້ ຈະ ຢູ່ໃນ ພາ ວະ ລົ້ມ
 ລະ ລາຍ;

2. ຂາຮຸ້ນ  ຫຼື     ຜູ້ ຖື ຮຸ້ນ ຂອງວິສາຫະກິດທີ່ຢູ່ ໃນ ສະພາ ວະ ລົ້ມ ລະ ລາຍ ຫຼື 
ໃກ້ ຈະຢູ່ໃນ ສະພາ ວະ ລົ້ມ ລະ ລາຍ ທີ່ຕາງ ໜ້າ ໃຫ້ຢ່າງ ໜ້ອຍ ຊາວສ່ວນ ຮ້ອຍ ຂອງ
ຮຸ້ນ ທີ່ ມີ ສິດ ລົງ ຄະ ແນນ ສຽງ ທັງໝົດ ໃນ ກໍ ລະ ນີ ວິ ສາ ຫະ ກິດນັ້ນ ບໍ່ ຮ້ອງ ຂໍ ຟື້ນ ຟູ ຫຼື  
ລົ້ມ ລະ ລາຍ;

3. ສະມາຊິກສະຫະກອນ ຕາງ ໜ້າ ໃຫ້ ຢ່າງ ໜ້ອຍ ໜຶ່ງ ສ່ວນ ຫ້າ ຂອງ 
ສະ ມາ ຊິກ  ທັງ ໝົດ ໃນກໍ ລະນີສະຫະກອນ ມີຄວາມຫຍຸ້ງຍາກທາງດ້ານການເງິນ 
ແລະ ບໍ່ສາມາດຊຳລະໜີ້ສິນ.

ວິສາຫະກິດທີ່ຖືກຮ້ອງຟ້ອງໃຫ້ລົ້ມລະລາຍ ຕາມທີ່ໄດ້ກໍານົດໄວ້ໃນ
ມາດຕາ 10 ຂອງກົດໝາຍສະບັບນີ້ ກໍສາມາດຮ້ອງຂໍໃຫ້ສານພິຈາລະນາການ
ຟື້ນຟູວິສາຫະກິດ ໃນເວລາມີການແກ້ຟ້ອງ. ໃນກໍລະນີວິສາຫະກິດທີ່ຖືກຮ້ອງ
ຟ້ອງນັ້ນ ເປັນວິສາຫະກິດຂະໜາດນ້ອຍ ແລະ ຈຸນລະວິສາຫະກິດ ກໍສາມາດ
ຮ້ອງຂໍການຟື້ນຟູ ຕາມທີ່ໄດ້ກຳນົດໄວ້ໃນພາກທີ VI ຂອງກົດໝາຍສະບັບນີ້.
ມາດຕາ 9 ( ປັບ ປຸງ) ສຳນວນຄໍ າ ຮ້ອງ ຂໍ ຟື້ນຟູ ຫຼື ລົ້ມລະລາຍ

 ສຳນວນຄຳ ຮ້ອງ ຂໍຟື້ນຟູ ຫຼື ລົ້ ມ ລະ ລາຍ  ປະກອບດ້ວຍ:
1. ຄຳ ຮ້ອງຂໍ ຕາມແບບພິມທີ່ສານກຳນົດ;
2. ບົດ ບັນ ທຶກ ຫຼື    ມະ ຕິຂອງຂາຮຸ້ນ  ຫຼື ກອງປະຊຸມ   ຜູ້ ຖື ຮຸ້ນ ໃຫ້ຮ້ອງ ຂໍ

ຟື້ນຟູ ຫຼື ລົ້ມລະລາຍຂອງວິ ສາ ຫະ ກິດ ຍົກເວັ້ນວິສາຫະກິດສ່ວນບຸກຄົນ, ບໍລິສັດ
ຈຳກັດຜູ້ດຽວ ແລະ ການຮ້ອງຂໍຂອງຂາຮຸ້ນ ຫຼື ຜູ້ຖືຮຸ້ນ ຕາມທີ່ໄດ້ກໍານົດໄວ້ໃນ
ມາດຕາ 8 ຂໍ້ 2 ຂອງກົດໝາຍສະບັບນີ້; 

3. ໜັງສືຊີ້ແຈງຊັບສິນ ແລະ ໜີ້ສິນ ຊຶ່ງມີເນື້ອໃນຕົ້ນຕໍ    ດັ່ງນີ້:
- ຊື່, ທີ່ຢູ່ ແລະ ເບີໂທລະສັບ ຂອງວິສາຫະກິດລູກໜີ້;
- ບັນຊີຊັບສິນຂອງວິສາຫະກິດລູກໜີ້ ລວມທັງ ມູນຄ່າ ແລະ ທີ່ຕັ້ງ

ຂອງຊັບສິນດັ່ງກ່າວ;
- ບັນຊີເຈົ້າໜີ້ ລວມທັງ ຈຳນວນໜີ້ສິນ, ຊັບສິນທີ່ພົວພັນກັບການຄໍ້າ

ປະກັນ ແລະ ຊື່, ທີ່ ຢູ່, ເບີໂທລະສັບ ຂອງເຈົ້າໜີ້ແຕ່ລະຄົນ;
- ບັນຊີຜູ້ອອກແຮງງານ ແລະ ຈຳນວນໜີ້ຄ່າແຮງງານທີ່ຄ້າງຈ່າຍ;
- ບັນຊີໜີ້ຕ້ອງຮັບຂອງວິສາຫະກິດລູກໜີ້ ລວມທັງ ຈຳນວນໜີ້ ແລະ 

ຊື່, ທີ່ຢູ່, ເບີໂທ ລະສັບ ຂອງລູກໜີ້ແຕ່ລະຄົນ;
4. ເອ ກະ ສານ ລາຍ ງານ ການ ເງິນ ແລະ ບົດ ລາຍ ງານ ປະ ຈຳ ປີຂອງ ວິສາ

ຫະກິດຕົນ  ສອງ ປີ  ຜ່ານມາ, ຖ້າວິສາຫະກິດເຄື່ອນໄຫວບໍ່ຮອດ ສອງປີ ກໍໃຫ້
ລາຍງານນັບແຕ່ວັນເລີ່ມດຳເນີນທຸລະກິດ;  

5. ເອ ກະ ສານ ອື່ນ ທີ່ພົວພັນກັບການຮ້ອງຂໍ. 
ມາດຕາ 10 ( ປັບ ປຸງ) ຜູ້ມີສິດຮ້ອງຟ້ອງໃຫ້ວິສາຫະກິດລົ້ມລະລາຍ

ຜູ້ມີສິດຮ້ອງຟ້ອງ ໃຫ້ສານພິຈາລະນາການລົ້ມລະລາຍຂອງວິສາຫະກິດ 
ມີ ດັ່ງນີ້: 

1. ເຈົ້າໜີ້ ຂອງວິສາຫະກິດທີ່ຢູ່ໃນສະພາວະລົ້ມລະລາຍ ທີ່ມີມູນ ຄ່າໜີ້
ສິນຢ່າງໜ້ອຍ ສິບລ້ານກີບ ແລະ ໄດ້ ທວງໃຫ້ວິສາຫະກິດລູກ ໜີ້ ຊຳລະໜີ້ສິນ
ແລ້ວ ຢ່າງ ໜ້ອຍ ສາມຄັ້ງ ຊຶ່ງແຕ່ລະຄັ້ງຫ່າງກັນບໍ່ຫຼຸດ ຊາວວັນ ແລະ ວິສາຫະ
ກິດລູກໜີ້ ກໍຮັບຮູ້ການທວງໜີ້ແລ້ວ ແຕ່ຫາກບໍ່ຊຳລະໜີ້ສິນ;

2. ຜູ້ອອກແຮງງານ ຫຼື ສະຫະພັນກຳມະບານ ໃນກໍລະນີວິສາຫະກິດຢູ່
ໃນສະພາວະລົ້ມລະ ລາຍ ບໍ່ຈ່າຍເງິນເດືອນ ແລະ/ຫຼື ຄ່າແຮງງານ ເປັນເວລາ 
ສາມເດືອນ ຕິດຕໍ່ກັນ.

ການຮ້ອງ ຟ້ອງ   ທີ່  ບໍ່ ສອດ ຄ່ອງຕາມທີ່ໄດ້ກຳນົດໄວ້ໃນຂໍ້ 1 ແລະ ຂໍ້ 2 

# ນາກ  ເມືອງມະໂນ

ໃນວັນທີ 22 ກຸມພານີ້, ສຳ
ນັກຂ່າວ BBC ໄດ້ລາຍງານວ່າ: ລັດ
ຖະສະພາການາດາ ໄດ້ສະໜັບສະໜູນ
ການຕັດສິນໃຈຂອງລັດຖະບານໃນ
ການນຳໃຊ້ກົດໝາຍວ່າດ້ວຍສະຖາ
ນະການສຸກເສີນເພ່ືອຮັບມືກັບການ
ປິດລ້ອມການແຫ່ຂະບວນປະທ້ວງ
ຕ້ານມາດຕະການປ້ອງກັນພະຍາດໂຄ
ວິດ-19 ເປັນເວລາຫລາຍອາທິດແລ້ວ

ນັບຕັ້ງແຕ່ເດືອນມັງກອນ.
ກົດໝາຍດັ່ງກ່າວ ໄດ້ຜ່ານ

ດ້ວຍຄະແນນສຽງ 185-151 ສຽງ
ໃນວັນຈັນທີ 21 ກຸມພານີ້ ໄດ້ຮັບ
ການສະໜັບສະໜູນຈາກພັກຝ່າຍ
ຊ້າຍເສລີ ແລະ ປະຊາທິປະໄຕໃໝ່ທີ່
ເປັນພັກການເມືອງຝ່າຍຊ້າຍ, ສ່ວນ
ສະມາຊິກພັກອະນຸລັກ ເຊິ່ງເປັນຝ່າຍ
ຄ້ານຢ່າງເປັນທາງການ ແລະ ກຸ່ມຄວີ

ເບກກົວ (Bloc Quebecois) ໄດ້
ລົງຄະແນນສຽງຄັດຄ້ານ.

ທ່ານ ຈັດສະຕິນ ທຣູໂດ ນາ
ຍົກລັດຖະມົນຕີການາດາ ໄດ້ປະກາດ
ກົດໝາຍວ່າດ້ວຍສະຖານະການສຸກ
ເສີນໃນຕົ້ນອາທິດຜ່ານມາ ແລະ ໃນ
ວັນຈັນທີ 14 ກຸມພານີ້, ນາຍົກລັດ
ຖະມົນຕີ ໄດ້ສືບຕໍ່ປ້ອງກັນການໃຊ້
ອຳນາດພາວະສຸກເສີນຊົ່ວຄາວ; ທ່ານ

ກ່າວວ່າ: ສະຖານະການໃນທົ່ວປະ
ເທດຍັງອ່ອນໄຫວ ແລະ ຈຳເປັນຕ້ອງ
ສະກັດກັ້ນການປະທ້ວງຄັ້ງໃໝ່, ອຳ
ນາດຕ່າງໆນັ້ນ ຈະບໍ່ດົນເກີນຄວາມ
ຈໍາເປັນພຽງແຕ່ມື້ດຽວ.

ກົດໝາຍວ່າດ້ວຍສະຖານະ
ການສຸກເສີນຂອງການາດາ ໄດ້ຮັບ
ຮອງເອົາໂດຍລັດຖະສະພາໃນປີ 1988 
ແລະ ບໍ່ເຄີຍໃຊ້ມາກ່ອນ ໂດຍການ
ໃຫ້ອຳນາດລັດຖະບານເພ່ີມເຕີມໃນ
ເວລາເກີດວິກິດການແຫ່ງຊາດ ເຊິ່ງ
ຈະແກ່ຍາວເປັນເວລາ 30 ວັນ ຍົກ
ເວັ້ນແຕ່ຈະມີການປ່ຽນໃໝ່ອີກ.

ລັດຖະບານການາດາໄດ້ນໍາ
ໃຊ້ກົດໝາຍວ່າດ້ວຍສະຖານະການ
ສຸກເສີນໃນອາທິດແລ້ວນີ້ ເພື່ອກໍາ
ນົດການຫ້າມການຊຸມນຸມສາທາລະ
ນະໃນບາງພື້ນທີ່ຂອງອອດຕາວາ ແລະ 
ຫ້າມເດີນທາງໄປຍັງເຂດມີການປະ
ທ້ວງ ລວມທັງຄົນຕ່າງປະເທດ ພ້ອມ
ທັງມາດຕະການອື່ນໆ ລວມທັງອະນຸ
ຍາດໃຫ້ເຈົ້າໜ້າທ່ີສາມາດລະງ ັບບັນ
ຊີທະນາຄານໄດ້.


